
EDITORIAL

LIBRARITE JANE KTHYER
NE PENGESE
PER SHKRIMTARET

SHQIPTARE. PO PERSE?

Nga BUJAR HUDHRI

Duket si njé paradoks, por pér fat té keq ky éshté
sot realiteti i pérditshém né librarité né mbaré
vendin.

MEé e theksuar béhet kjo situaté, sidomos pas
pérfundimit té Panairit t€ Librit t€ Tiranés. Pas
gati njé jave, e cila mund t€ quhet vértet njé festé e
librit, e cila mbledh né njé mjedis té vetém lexues,
autor€, pérkthyes, botues dhe media. Me mijéra
kopje t€ shitura librash, radhé té gjata pér t€ marré
autografe nga autorét e preferuar, promovime,
intervista, ndarje ¢mimesh.

Pra, autori shqiptar éshté né gendér té vémen-
djes dhe ¢do vit qé pason, kjo ndjehet edhe me
shumeé. Jo vetém me autoré t€ konsoliduar tashmé,
por edhe ata g€ e kané librin e tyre té paré€. Do ta
quaja kété pamje té€ gézueshme, si njé gjendje reale
té marrédhénies s€ lexuesit me letérsiné shqipe,
dhe jo thjesht si njé eufori e krijuar nga ditét e
panairit. Sepse éshté e tillé dhe blerja e librave
éshté treguesi mé i qarté.

Por tjetér pamje kemi né librari. E gjithé kjo
atmosferé e panairit, duket se nuk ka léné gjurmé.
Né marrédhénien e pérditshme té botuesit me
librarité problemi kryesor mbetet libri i autorit
shqiptar.

Me pérjashtim vetém té€ dy librarive té
kryeqytetit, “Adrion” dhe “Albania”, qé jané edhe
librarit€é mé t€ médha e me staf té pérgatitur,
éshté pothuaj e pamundur g€ t'i bindim librarét e
tjeré pér té ekspozuar librat e autoréve shqiptaré.
Autorét e rinj, as qé béhet fjalé, por e kam fjalén
pér dhjetra autoré té tjeré shqiptaré, qé tashmé jané
té pérthyer edhe né gjuhé té tjera, t€ cilét lexuesi
né gjithé hapésirén shqipfolése i njeh dhe i pélgen.

Mendoj qé kjo éshté njé histori gati tridhjeté-
vijegare. Dhe duhet ta pranojmé, gqé nuk ishte
librari, ai, qé e béri kété ndarje. Aq mé tepér, qé
né ato vite ende ishin librarét e dikurshém, té cilat
lexonin veté dhe dinin si ta bénin pér vete lexuesin.

Pra, ishte lexuesi i pari qé i ktheu shpinén
librit shqip dhe i etur, pas letérsisé sé huaj, nuk
u interesua se ¢far€ librash té rinj sillnin autorét
shgiptaré. Kjo sjellje, si njé ményré e re e tregtimit
té librit, pércaktoi edhe ecuriné e librarive.

Po t’i shtojmé kétu edhe veprimtariné e shumé
botuesve, t€ cilét pa asnjé cemsuré botuan me
dhjetra autoré qé paguanin veté librat e tyre. Por
nuk pérfundonte kétu historia. Ishin pikérisht,
kéta autoré dhe botuesit e tyre qé promovonin me
bujé kété lloj letérsie, ¢ shumé redaksi televizive
e shuméfishonin kété mediokritet. Dhe lexuesi
shgiptar, i jepte té drejté vetes g€ t€ mos i blinte
kéto autoré. Q€ mbushnin raftet e librarive, té cilat
ishin gjithnjé e mé t€ vogla. Sepse shitja e librit, ky
biznes i véshtiré né njé vend si Shqipéria, nuk té
jep mundési té rritesh, t€ investosh. Kur e ke edhe
shtetin krejtésisht té pandjeshém ndaj kulturés
soné kombétare.

Dhe librarét béjné até qé tregu u ka mésuar
mé s€ miri: e gmojné qé né kopertiné librin, shitet
apo jo! Eshté autor i huaj apo shkrimtar shqiptar?
Pothuaj fiton gjithmoné i huaji.

Po korrim até g€ kemi mbjellé né vite!

Me librin “Autoportret né teleskop’, shkrimtari Besnik Mustafaj
shénon ndarjen nga politika, ku éshté veté protagonisti i historiseg,
pa gené njé roman miréfilli autobiografik; pas késaj sfide, ashtu
si¢c konsideron sirenat e ngjashme me ato gé pérballoi Uliksi,
shkrimtari propozon njé rréefim jete, me librin e fundit “Letrat e mia
kredenciale’ njé libér intervisté pér jetén dhe librat qé ka shkruar,
duke pérjetuar paralel edhe botimin meé té fundit, pérkthimi né
fréngjisht té romanit “Saga e vogél”

BESNIK MUSTAFAJ:
ENDRRA ME E MADHE

E NJE SHKRIMTARI, T'|
LEXOHET VEPRA NE
GJUHEN ORIGJINALE

Intervistoi: Violeta Murati

- Njé shkrimtar mund té jeté i lodhur nga té njéjtat
pyetjet pér cdo intervisté. Ata u pérgjigjen atyre
njéqind heré dhe nuk emocionohen t’u pérgjigjen
atyre sérish. Pra, me sa kuptoni po ju afroj direkt
me librin e fundit “Letrat e mia kredenciale”, né
njé rréfim me gazetaren e kulturés, Arta Marku.
Me njé karrieré letrare, relativisht té gjaté, ky
rréfim ¢'vend z€, pse pér ju mori réndési, pothuaj
shteruese?

Besoj se ky libér zé njé vend té veganté pér veprén
time letrare t€ paktén pér dy arsye: pér faktet qé sjell
nga jeta ime qysh né fémijéri dhe pér rastin qé mé
jepet pér té shprehur né ményré té strukturuar né
sajé té konceptit t€ Artés shumé nga mendimet e
mia pér jetén q€ kam béré apo pér librat qé kam
shkruar. Ky vit pérkonte me 40 vjetorin e botimit té
librit tim té par€, njé broshuré me vjersha kur sapo
kisha mbaruar shkollén e mesme. Ishte koha té béja
njé faré bilanci, apo jo!

Réndésiné kryesore ai e fitoi gjaté rrugés. Me
pyetjet e saj, Arta dinte t€ mé térhiqte né drejtime
ku ndjehesha miré duke folur, pra, po mé pélgente
dhe shmangte teprimin né aspekte qé thjesht do té
kénaqnin kureshtjen e koté té lexuesit, si¢ mund té
ishte hedhja e véshtrimit né kulisat e politikés apo
diplomacisé ku kam géné i pranishém si protagonist
apo déshmitar. Po ashtu, me pyetjet e saj, Arta mé
ndihmoi pér t€ shmangur rrezikun e rénies né
kujtime. Ky nuk éshté njé libér kujtimesh. Evolimi i
episodeve nga jeta ime éshté vetém funksional, pér té
mé nxitur mua reflektimin mbi temat themelore pér
pérkushtimin tim qé€ jané letérsia, estetika, historia,
politika, dashuria, koha, té zbuloj me sinqgeritet disa
nga gabimet e mia pér té cilat kam keqardhje.

-Ky libér jeni shprehur né promovim se “éshté i
gjithi i imi, por nuk jam i gjithi kétu”. Cfaré keni
1éné “jashté” kétij rréfimi?

Ashtu éshté. Uné kam patur njé jeté jashtézakonisht
interesante dhe té gjeré, q¢ nuk mund té pérfshihet
né njé libér. Sidomos kur kété jeté e tregoj uné veté.

Por nuk ishte as géllimi, si¢ edhe ua thashé. Uné
nuk déshiroja té shkruaja njé libér kujtimesh.

-Le té flasim né lidhje me rutinén tuaj té shkrimit:
cila éshté njé dité tipike e shkrimit pér ju?-
Romanet tuaja hyjné né rrjedha sociologjike si
(Saga e vogél) apo dhe ato psikologjike si (Vera
pa kthim) etj., ku zéri i narratorit, personazhit,
léviz “vetén”...si e realizoni kété proces, nga
¢’shqetésim vjen ky “z&”?

Uné shkruaj vetém né shtépi. Nuk kam shkruar
kurré né zyré e as népér kafene. Nuk shkruaj as
népér dhoma hotelesh. Ulem né tryezén e punés
jo mé voné se ora teté e méngjesit dhe ngrihem jo
mé herét se ora njémbédhjété. Pra, jané té paktén
tri or€, g€ uné qéndroj i ngulur para fletés sé bardhé
edhe kur nuk mé ecén fare shkrimi. Ulem po
ashtu né ora pesé pasdite deri né ora. Pas darkés
ulem po ashtu, rreth orés nénté po rralé pér té
shkruar letérsi. Zakonisht lexoj. Por edhe mund
té pérfundoj ndonjé shkrim té filluar pasdite apo
sistemoj shénime qé mé nevojiten pér shkrimin
té nesérmen né méngjes. Edhe pasdite shkruaj
zakonisht gjéra t€ tjera si shkrime pér shtypin,
korrigjoj né kapitujt e shtypur t€ tekstit q¢ kam né
doré apo edhe géllon té pérfundoj ndonjé paragraph
té mbetur pérgjysmé né méngjes. Kjo ka béré qé pas
largimit nga politika i kam rralluar shumé drekat
dhe pothuajse pérjashtua darkat me miq. Nuk bgj
mé jetén mundane, q¢ dikur mé pélgente shumé.
Po ashtu ndjek pak jetén kulturore té Tiranés, e
cila zakonisht zhvillohet néfund té pasdites ose
né mbrémjé. Mé ka mbetur kryesisht kinemaja, ku
mund té shkoj edhe né orét e para té pasdites kur
ka filma, g€ mé pélqejné.

-Né letérsi keni hyré pérmes poezisé, dhe flisni
ende si njé lloj pengu , si njé dobési e juaja, deri né
pércmim e narcizém bashké, a do besonit vérteté
se do ishit mé i miré, vetém si poet? Cfaré ju ka
“kompromentuar” mé shumé né kété pérndjekje,
po ta quajmé késhtu pengun tuaj?

Nuk kam asnjé ményré pér ta ditur nése do té isha
sot mé i miré si poet nése do t’i isha pérshkushtuar
térésisht poezisé. Pér t€ vazhduar mé tej, kam nevojé
té besoj se proza dhe poezia brenda meje nuk jané
rivale, por komplementare me njéra — tjetrén. Ju mé
pyesni se ¢faré mé ka “kompromentuar”. Do té thosha
se fillimisht me ka “kompromentuar” térhegja ndaj
prozés e posagérisht ndaj romanit si njé mundési pér ta
shprehur dramén. Pastaj, suksesi i madh i romanit tim
té paré “Vera pa kthim” mé krijoi bindjen se mund t€
vazhdoja. “Vera pa kthim” e kam shkruar njézeté vjeg.
Pra, né moshén e re, kur duhej ta shtyja veten né rrugg
té reja. Nuk di nése do t€ kisha vazhduar me prozén
sikur romanin e paré ta kisha shkruar pas moshés
45 vijeg, kur edhe do té kisha pas vetes njé vepér té
konsoliduar ne poezi. Por njézet e shtaté vje¢ uné isha
né kérkim té vetes edhe si poet.

-Shkrimtarét e médhenj, dijetarét, poetét kané njé
kocept mbi té jetuarin, se pér té béré njé karrieré té
madhe, ka vetém njé sekret: té jetosh si murg. Né
njé realitet shqiptar éshté e mundur kjo? Ka qené

BESNIK MUSTAFA]

Autoportret
me teleskop

ROMAN

BOTIMET TOENA

K3 P I

e mundur pér ju? Diplomat, njeri i angazhuar me
politikén...

Si¢ edhe ua pérshkrova pak mé paré ditén time té
punés, uné qé prej dhjeté vietésh jetoj pak a shumé
si “murg”. Por deri sa kam ikur nga politika nuk ka
qéné e mundur as pér mua. qofté edhe pér arsyen e
thjeshté se shkrimtari, si ¢do njeri, ka nevojat material
té ekzistencés. Aq mé tepér kur shkrimtari ka edhe njé
familje, si né rastin tim. Tregu i librit né Shqipéri éshté
shumé i vogél dhe lexuesi i varfér. As Ismail Kadare
nuk do t€ mund té jetonte vetém me honoraret e
shitjes s€ librave né Shqipéri. Uné vetém pér njé gjé i
jam plotésisht mirénjohés kohés sé kaluar né politiké.
Munda té térhigem kur isha 49 vje¢ dhe té jetoj me
pensionin e parakohshém té€ plotikanit. I ndihmuar,
sigurisht, edhe nga ca puné té vogla, té lidhura gjithnjé
me shkrimin, g€ béj majtas e djathtas dhe sidomos nga
té ardhurat nga botimet jashté. Uné kam tashmé afro
tridhjet botime jashté. Kam teté libra, qé e zgjerojné
parréshtur hapésirén e pérkthimeve.

Vitin tjetér do té kem dy, bie fjala. Romani

“Autoportret me teleskop” del né greqisht, duke béré
kércimin e paré€ jashté botés shqiptare, gjé qé e pres me
njéfaré ankthi. Eseja “Midis krimeve dhe mirazheve’e
botuar pér heré té paré né Itali né vitin 1993, ribotohet
me njé kapitull te ri té Cartelveccli, i cili ka marré edhe
té drejtat e “Autoportret me teleskop”, pér ta nxjeréé
né vitin 2020 pér shkak té kohés s¢ madhe qé kushton
pérkthimi. Romanet e botuara jashté edhe para 25
vietésh vazhdojné t€ mé sjellin njé cek té vogél né fund
t€ vitit. Po nuk rrodhi, pikon, thoté njé fjalé e vjetér.
Ndryshe shkrimtari shqiptar e ka té pamundur té keté
ndaj shkrimtarit njé pérkushtim prej “murgu”. Né
librin “Letrat e mia kredenciale” flas me dhémbje pér
“shkrimtarét e fundjavave”, ata qé€ nuk kané kohé tjetér
pér té shkruar veg ditéve té€ pushimit. Do shtuar edhe
njé hollési tjetér me réndési né rastin tim: dy djemté
e mi jané prej vitesh té zotét e vetes dhe nuk kané mé
asnjé nevojé pér mbéshtetjen timé material.

-Autoportret né teleskop, a shénon ky libér ndarjen
tuaj nga politika...apo vazhdon ende sfida, tani e
brendshme? Né ményré té sinqerté kush ka triumfuar
tek ju?

Romani “Autoportret me teleskop” shénon pa dyshim
ndarjen time pérfundimtare nga aksioni politik.Jo vetém
pér kohén kur u shkrua e qé pérkon me periudhén e paré
pas largimit nga politika, por edhe pér subjektin qé ka.
Edhe pse nuk éshté njé roman miréfilli autobiografik,
protagonisti, i cili edhe rréfen historing, quhet Besnik
Mustafaj. Ai éshté i shquar prej luftés qé béhet brenda
tij midis politikés, me pushtetin e vet imediat e plot
privilegje dhe shkrimtarit, me pushtetin e pérjetshem
té artit, por pa asnjé privilegj. Pérkundrazi, me njé jeté
né vetminé e studios sé tij, “murg” si¢ e pércaktuar ju
pak mé paré. Pérfundimisht fiton shkrimtari. Sidmos
me natyrén time t€ prirur pér ta shijuar qejfin, kjo
zgjedhje ka qéné sinqerisht shumé e véshtiré. Duhet
vullnet shumé i forté, disipliné e hekurt,pér t'i mundur
tundimet e qejfit, té cilat kané sirena té ngjashme me

ato g€ pérballoi Uliksi.

-Mé duhet ta pohoj se librat tuaj lexohen, keni
gjithmoné arsye pér té artikuluar pa pértim,
drejtpérdrejt mendimin, opinionin dhe ¢éndrimin
tuaj duke na dhéné pérmesletérsisé dhe njé dokument
kujtese. Té gjallét qé hyjné, dhe té “vdekurit” qé
lévizin imagjinatén tuaj...né ¢’raport e vendos kjo
kujtesé shkrimtarin, pérvojén e tij personale?

Sado t€ pasur e té freskét ta keté shkrimtari kujtesén
personale, kjo kujtesé éshté e pamjaftueshme pér té
ndértuar njé vepér letraré serioze. Sidomos né rastin
tim, g€ e kam prekupim qendror né té gjithé letérsiné qé
kam shkruar e do té shkruaj marrédhénien pércaktuese
g€ ka historia kolektive né fatin e individit. Pér ta
kuptuar e madej pérshkruar drejt kété marrédhénie
dramatike, uné e kam nevojé t€ domosdoshme té
ushegem parreshtur me kujtesén toné kombétare, duke
e zhveshur até sidomos nga mitizmi, pér t€ zbuluar
dhémbjen. Késisoj edhe pérvoja ime personale, pérmes
shkrimit letrar, béhet natyrshém pjesé organike e
kujtesés sé pérbashkét. Né librin tim “Bishti i kometés”,
njé pérmbledhje me ese, jam pérpjekur ta shoh nga
shumé ané kété marrédhénie t€ kujtesés time personale
me kujtesén historike té popullit, té cilit i pérkas. Jam
ndjeré mir€ kur botuesja ime Irena To¢i mé ka théné se
duhet té nxjerré botimin e dyté t€ kétij libri, pasi i pari
ishte mbaruar.

-Si lindin personazhet, cili éshté mé mbreslénés pér
j¥; q€ ju ka torturuar me kompleksitetin e tij?

Pa asnjédyshim personazhi mé mbresélénés pér mua si
autor éshté Besnik Musatafaj né romanin “Autoportret
me teleskop”. Personazhet e mi lindin bashké me
historiné qé do té mbartin e ku do té shpaloset fat ii
tyre. Uné nuk di ményré tjetér si mund t€ lindé njé

personazh. Sepse prozat e mia tregojné gjithmoné njé
histori, t€ shtjelluar sa mé qarté e q¢ mund té ritregohet
nga dikush qé e ka lexuar. Prozat e mia nuk jané
ushtrime eksperimentaliste gjuhe apo stili

-Né fakt, na vjen si njé projekt letrar njé pjesé e miré
e krijimtarisé suaj, ku ekziston njé lloj marrézie tek
personazhet, véné né dukje edhe nga intervistues
i huaj, e komentuar si pérgjigje ndaj shtypjes. Né
Shqipériné e sotme, joshur nga konsumizmi si do ta
shpjegonit kété gjendje té personazheve tuaj?

Né kohén e sotme nevoja e personazheve té mi
shpjegohet me pa aftésiné e tyre pér t'iu pérshtatur
liris€ e per t'iu gézuar asaj. Nééndrrén qé kam patur uné
pér liriné€, kur ajo mé mungonte, nuk shfaqet kurré njé
nevojé e tillé. Nuk mund ta pérfytyroja kurré atéheré
se do t€ kishte njeréz qé nuk do e kuptonin lirin€ ose
do e kegkuptonin até. Né fakt nééndrrat e mia t€ rinisé
liria nuk ishte aspak njé rend i ndérlikuar, i véshtiré pér
t'u jetuar. Sidomos ata qé e keqtrajtojné liriné ose e
keqpérdorim até ligésisht jané mé sé shpeshti shkaktaré
té ¢mendurisé s€ té tjeréve, té cilét me t€ drejté lirin€ e
kuptojné si njé mundési e mrekullueshme pér té jetuar
né fund pér veten e pér té lulézuar né harmoni me
mjedisin natyror e njerézor.

-Cilét autoré té tjeré, qé ju jeni miq, ju kané ndihmuar
qé té béheni njé shkrimtari mé i miré?

Nuk ka shumé. Por ka. Mé té parin e ndoshta me ndikim
mé té réndésishém, do té pérmendja Xhevahir Spahiun,
i cili mé ka ofruar bujarisht miqésiné€ e tij kur uné isha
fare i ri, né fillimet e studimeve universitare dhe m’i ka
lexuar vjershat me njé durim dhe dashamirési té rrall€,
duke u béré edhe njéfaré udhérréfyesi shumé i gmuar né
rrugetimin tim drejt pjekurisé si poet.

-Né njé kohé kur teknologjia e-book ka arritur né
kulmin e saj, a nuk éshté pak “jashté kohe” té dalésh

né nié rrefim me

Arta Markun

BOTIMET TOENA

Letrat e mia kredenciale

BESNIK MUSTAFA]

me njé intervisté print (libér pér mé tepér), si e shikoni
kété raport, qé ka shqetésuar sot, jo pak tradicionalét,
e botés sé leximit, shtypit, librit?

Vazhdoj té jem plotésisht i bindur se libri, né formén
e tij t€ shtypur, nuk ka pér té€ vdekur kurré. Pastaj, pér
veten time, nuk jam pérdorues i mjeteve elektronike.
Interneti pér mua shérben vetém pér t€ mbajtur postén.
Pra, uné nuk ¢oj népér mend shqetésime té tilla.

-Né librin intervisté, jané disa etapa té réndéishme
té jetés suaj, si fémijéria, vitet '80- ‘90 dhe koha e
diplomatit, cila ka qené mé mbresélénsja pér ju?

Pér burrin g€ jam sot do té thosha se periudha
mé mbresélénése éshté ajo e viteve ‘80, nga koha e
pérfundimit té studimeve e deri ne dhjetor 1990.
Kjo éshté periudha kur né kokén time u sqaruan
pérfundimisht shumé gjéra dhe u pércaktuan pothuaj
té gjitha horizontet, drejt té cilave kame cur gjaté gjithé
viteve né vqofté né jetén timé né até private e qofté né
até publike.

-Njé libér me fokus letérsiné, dhe raportet e
shkrimtarit me veprén e jetén e tij, shoqériné a keni
menduar gjaté kétij procesi se cilat jané kérkesat e
lexuesit, apo kurioziteti i tij? Qofté kjo dhe né lindjes
e idesé sé njé romani.

Singerisht jo. Kurré. Gjithé procesi i ngjizjes dhe
i shkrimit té njé romani mé pérket vetém mua, né
kuptimin mé egoist té fjalés. Dua té them se né té
gjitha etapat kérkoj dicka qé t€ mé pélqejé mua. Dua
té mé ppélqeje historia qé do té shkruaj, t€ mé pélqgejé
historia qé po shkruaj, ¢ mé pélqgeje historia qé sapo
kam pérfunduar. Instinktivisht e shoh veten me sa
duket si askelipi i lexuesit qé synoj t&€ kem. Dhe besoj
se po mé pélqeu mua, po i kénaqi shijet dhe kureshtjet
e mia, do t'u pélqejé edhe shumé té tjeréve. Kété siguri
e humbas vetém pasi e kam dorézuar tekstin te botuesi.
Atéheré filloj e pyes veten me
ankth nése éshté cfaré pret
lexuesi. Prandaj opinion i
botuesit ka réndési shumé té
madhe pér mua. si ndérmjetés
i pashmangshém midis meje
dhe lexuesit, botuesi ndikon qé
ta dua mé tej tekstin tim apo e
kundérta.

-Francé, Gjermani, sé fundi
edhe né Itali me romanin
“Saga e vogél”, cfaré keni
paré tek botuesit e huaj, si
mendim pér letérsiné qé
shkon nga Shgqipéria, pse ka
ngurrim sipas jush pér autorin
shqiptar?

Ky ngurim éshté i véshtiré
dhe nuk prek vetém autorét
shgiptaré, por té gjithé letérsité
e vendeve té vogla né pérgji-
thési. Qofté edhe publiku i
vendeve té€ zhvilluara europiane
mendon né ményré aprioristike
edhe letérsia e madhe. Si ¢do
gjé tjetér e madhe né ekonomi,
né teknologji, né ushtri, né
shkencé apo né kinema, duhet
té jeté doemos nga Amerika.
E shpjegon diku Umberto
Eko kété paragjykim, né mos
gaboj. Po t€ shohésh katalogjet
e shtépive mé serioze botuese
né Francé, Gjermani apo Itali,
mé shumeé se gjysma e autoréve
té¢ huaj qé nxjerrin ¢do vit

jané amerikané. Ne kolegét e tyre as njé e dhjeta nuk
jané autoré té€ huaj. Sepse lexuesit amerikan pothuaj i
mjafton vetvetja.

Dhe fakt éshté se me statistiké, né eksportet
amerikane, malli numér njé nuk jané as armatimet, as
teknologjia e as makinat, por prodhimet e Hollivudit,
ato té show biz-it dhe té industrisé sé librit. Ky
paragjykim éshté thelluar edhe mé tepér pas rénies sé
Murit té Berlinit, kur peréndimorét nuk kané mé as
kureshtjen pér t'u njohur pérmes letérsisé me dramén
e njeriut qé jetonte né€ anén tjetér t€ perdes s€ hekurt.
Por ky nuk duhet te jeté njé fakt déshpérues pér ne qé
shkruajmé né gjuhét e vogla. Né fund té fundit, qéllimi
mé i madh, i njé shkrimtari €shté ta béjé veprén e vet,
ta nxjerré nga vetja dhe ta ¢ojé tek ata qé e lexojné né
original. Zgjerimi i rrethit té lexuesve edhe me té tjeré
g€ e masin kété vepér pérmes pérkthimit éshté njé
lumturi shtesé pér autorin, e cila edhe mund té vijé,
edhe jo. Njé romancier absolutisht i jashtézakonshém
si Mitrush Kuteli éshté krejt i panjohur jashté. Por kjo
nuk ia zvog€lon atij madhéshtiné.

-Né njé vit té brishté pér Shqpériné, mé 97 ju jeni
shpallur fitues i ¢mimit “Mediterrane” pér librin
“Daullja prej letrre”, Mund ta imagjinoni se fjalén
e kam pér pérfshirjen e njé autori né garat letrare.
Si e shikoni kéto né Shqipéri, a mbajné me vete
mendimin si vlerésime té réndésishme, sé fundi ju
ishit nominuar edhe né garén e Akademisé Kult?

Cmimi “Mediterranée”éshté njé nga ¢mimet mé té
réndésishme letrare qé jepen né Francé pér njé autor té
pérkthyer atje, por qé vjend nga njé vend i hapésirave
mesdhetare. E ka fituar edhe Ismail Kadare, Orhan
Pamuk, Umberto Eko e autoré té tjeré té pérmasave
botérore. Mua mé éshté dhéné pér romanin “Daullja
prej letre” mé 1997. Me romanin “Boshi”, po né Francé
kam qéné i nominuar pér Cmimin “Medicis”, vitin
qé romani doli atje, né 1999. Ky éshté ¢mimi mé i
réndésishém francez pér letérsiné e huaj. Né Tirané, me
“Autoportret me teleskop’kam marré Cmimin “Kult”.
Me romanin “Endrra e Doktorit” kam marré Cmimin
e Panairit té librit né Prishtiné. Pra, kam marré mé
romanet e mia ¢mime kombétare dhe ndérkombétare.
Por pérfshirja né kéto gara nuk ka qéné né asnjé rast
iniciativa ime. Pérzgjedhja ka gqéné gjithmoné e jurive,
té cilat i falenderoj pér vlerésimin.

Né thelb, géllimi i kétyre ¢mimeve éshté pér té
térhequr vémendjen e lexuesit mbi librin e vlerésuar.
Kétu del né pah dallimi midis njé ¢mimi t€ marré né
Shqipéri dhe njé ¢mimi té marré né Francé apo diku
tjetér. Atje jané rritur dukshém shitjet e librit. Sepse
lexuesi ka besim né objektivitetin e vlerésimit té jurive
dhe shkon drejt librit me bindjen se do té gjejé njé vleré
té sigurt. Ndérsa ¢mimet e marra né Tirané apo né
Prishtiné nuk kané patur asnjé ndikim né fatin e librit.
Nuk di ¢’té them mé shumé.

-Dhe s’'mund té rrijmé pa ju pérfshiré né njé pérgigje
intelektuale, edhe né pérvojén e diplomatit nése,
pér ju Shqipéria, sot, éshté duke u projektuar mé
shumé drejt Europés, apo e shihni historiné dhe
dimensionin e saj mesdhetar?

Nuk shoh asnjé kontradikté qé Shqipéria ta afrimojé sa
mé miré€ idenitetin e vet mesdhetar dhe ta pérshpejtojé
procesin e integrimit europian. Madje, pérfshirje
aktive né té gjitha nismat e bashképunimit mesdhetar
pérbén njé vleré té shtuar pér té si vend kandidat pér
né Bashkimin Europian. Vérejtja ime éshté se nuk pa
bén sa duhet pér ta afirmuar miré identitetin e vet
mesdhetar.

-Si e shihni shkrimtari sot, ¢faré éshté ai né histori,
ka té njéjta “kredenciale” si dikur?

Besoj sinqgerisht se “kredencialet e mia vetém jané
rritur”

qytet, letérsia shqiptare e pas '90-és...

Gazmend Kapllani, poet e romancier (autor i librit bestseller “Ditar kufijsh” pérkthyer né
dhjeté gjuhé té botés), gazetar e hulumtues, pedagog né universitete té Athinés e aktualisht
né Boston, vjen né Shqipéri pér té takuar lexuesit pér romanin e tij té fundit “1 KEQI |
VETES’ botimet Albas. Ndonése ka njé muaj gé ka dalé nga shtypi, romani éshté né duart

e shumeé lexuesve dhe kritikéve, gé kané dhéné vlerésim maksimal pér té. Takimi néTirana
Times éshté fokusuar né njé dialog letrar ndérmjet autorit dhe shkrimtarit té njohur, Visar
Zhitit ku jané ndalur nécéshtje si: letérsia e emigracionit, referencat letrare, jeta né té njéjtin

VISAR ZHITI DHE

GAZMEND KAPLLANI

NJE BISEDE "NE DRITE"
PERBALLE LEXUESVE

Gazmend Kapllani: Eshté historik takimi im, kétu, me
Visarin né rastin e promovimit té librit “I keqi vetes”. Po
takohemi nén drité. Por dikur jemi takuar nén errésiré,
né kuptimin mé té vérteté t€ fjalés. Né Lushnje, ku
jetonim té dy, lexonim poezité tona fshehurazi, gjenim
ndonjé kénd té errét ku binte ndopak drité. Pinim cigare
Ishte koha kur partia

vendosi té€ mé bénte biolog. Si familje e persekutuar

“Rozata” dhe flisnim pér letérsi..

nuk mé jepnin bursé studimi; kur u zbut paksa lufta e
klasave asokohe kur, ra Muri i Berlinit, me dhané edhe
mua njé bursé studimi. Mé thané po deshe shko dhe
studio biokimi. Dhe uné pér t€ marré statusin e duhur
né shoqéri dhe pér té shmangur ushtrimin ushtarak qé
e kisha tmerr shkova té studioja né Shkodér. Né kushte
studimi t€ tmerrshme né konvikte, ku gjysma e kohés sé
studimit ishin ushtrimet e manifestimit pér pérvjetorin
e partisé, puné pér té€ ndértuar hekurudha, leksione
idiote marksizmi-leninizmi etj. Sa pér biologjiné dhe
kiming, disa nga miqté e mi, e diné qé fatkeqésisht nuk
mésova asnjé gjé. Mé shumé u mora duke pérkthyer
poezi té€ ndaluara, nga Zhak Prever, Bodler etj...

Visar Zhiti: Kur u lirova nga burgu, - nuk mund ta
shmang dot nga rréfimi im persekutimin, - u ktheva né
Lushnje, dhe nisa puné né fabrikén e tullave si punétor
krahu né balté. Ishte jo shumé e lehté té mé flisnin
njerézit né rrugé, né puné. Isha i dénuari. Vija nga
terri. Por uné e kisha béré zgjidhjen time, do t’i flisja
vetém atij qé do té mé fliste. Gazmendi ishte nga ata
té rinjté e pakté q€ m'u afrua dhe u miqésuam shumé.
Mé dha shumé emocionalisht, sepse dinte nga muzika
g€ mua mé kishte munguar gjaté. Dinte nga poezia e
re g€ uné nuk kisha patur mundési ta njihja. Dégjonte
lajmet fshehurazi né radio né fréngjisht, italisht... Pastaj
arritém t’i lexonim poezi njéri- tjetrit, tonat dhe nga
ato té€ ndaluarat, nga pérkthimet tona. Njoha dhe njé
Bodler tjetét, qé kishte shqgipéruar Gazi. Po késhtu me
poeziné e Zhak Prever-it, té cilin dikur e kisha patur
né akt-akuzé. Nuk kishim kushte as né shtépiné e tij,
por as né shtépiné time pér té lexuar. Edhe pse néna
e Gazmendit ishte njé mésuese e nderuar né Lushnje
dhe babai i tij qytetar i nderuar, por thuhej se “Gazi se
Né fakt,

ne na i bénin biografité, q¢ né fémini, kur ende nuk

¢’ka né biografi” qé s’ dinte as ai veté, besoj...

kishim njé biografi, ishim té paracaktuar. Dihej qé dhe
Gazmendi nuk duhej té shkonte né shkollén e larté,
por i pérfituam me zbutjen e luftés sé klasave. Vite mé
voné pas meje até e dérguan té studionte, jo atje ku do
té donte, pér letérsi, por pér biologji. Sigurisht gé ai do
ia dilte té gjente veten...

Gazmend Kapllani: Né fakt Partia “mendoi” t€ mé

pérgatiste pér tregun kapitalist... Po t€ isha béré biolog

do kisha patur ndoshta njé jeté shumé mé té lehté sot...

Visar Zhiti:
data e histori t€ tjera, por do té themi njé gjé nga qé

...jemi te “biografité”, nuk po citoj
ndjehem midis miqsh gqé ndoshta do ishte interesante
dhe si metaforé. Kur filluan lévizjet pér ndryshim né
Shqipéri, né vitet '90-té, dhe né Lushnjén e vogeél, si
té gjithé qytetarét edhe ne po organizoheshim népér
protesta e mitingje, madje si t€ thuash koha na nxori
né krye... Kujtoj se gjaté njé pérballje mes turmave
dhe policisé po kérkohej dikush gé té mund té fliste,
t’i jepnin megafonin, edhe té getésonte njerézit edhe
t¢ pérmbahej dhuna. Duheshin apele guximi dhe
qytetarie. Mbi krahét e njerézve u ngrit Gazi. Jo zjarr
dhe vandalizma, poshté diktatura, thirri ail.. Mé pas
policia po kérkonte Gazmendin...

Gazmend Kapllani: ... né fakt u mundova t€ ndaloj
njerézit e egérsuar nga dhuna e sampistéve qé té djegin
ndértesat qeveritare, Komitetin e Partisé etj...

Visar Zhiti: ..
Késhtu ai nisi njé jeté ilegale né Lushnje. Dy pallate

.po, po dhe kérkonin Gazin ku éshté.

mé larg banoja uné, ndérkohé aty po vinte njé polic
dhe po kérkonte njé djalé qé u kishte ikur nga qgelité e
Policis€, ishte arrestuar si ordiner, Pyeste polici t€ atin
e tij: Mos éshté kthyer né shtépi, se s’po e gjejmé? Jo,
i pérgjigjej i ati, uné duhet t’jua kérkoj djalin juve, mé
thoni ku éshté?! Disa dité késhtu. Polici mé né fund e
tha ku e kishte hallin: nuk donte djalin, por prangat se
ai ishte arratisur me gjithé pranga dhe polici i kishte
né ngarkim, duhej t’i paguante. Dhe duheshin prangat.
Grotesk rréqgethés. Duheshin prangat, tani pér té tjerét,
pér duart e Gazmendit tani, mendoja me ankth. Dhe
futesha mes revoltave. Gazmendi iku né Greqi. Atje
béri punét mé té rénda si t€ gjithé shqiptarét. Madje dhe
mé té réndén: studioj, mbaroi né Athiné universitetin
pér filozofi. Prandaj dhe iku, té nxéré, té béjé veten, nuk
priti té vinte Europa te ne, por shkoi té gjejé “Europé”.
Ndérkaq u bé njé nga gazetarét mé té njohur atje,
né gazeta e radio, me emisione té drejtpérdrejta me
shqiptaré. Heré pas here i vinin telefonata té cuditshme
nga burgjet, shqiptaré qé i thoshin se ishin burgosur
kot. Dhe ai i futej aventurave té tjera, pér té liruar té
burgosurit e pafajshém, edhe me kolegé greké, gjé qé
s'u pélgente autoriteteve. Shkurt, aq sa krijoi miq e
dashamirés né Greqi, po késhtu krijoi dhe kundérshtaré.
Se ¢&shté njé “Agim” qé nuk éshté “i arté” atje. ..

Gazmend Kapllani: Nuk éshté as Agim dhe asiarté...

Visar Zhiti: ...

Gazmendi ka patur kércénime edhe

me vdekje, duke u detyruar t€ marré rrugén drejt njé
emigrimi tjetér. Mérgim Brenda mérgimit. Prej pesé
vietésh éshté né Boston, edhe atje pedagog, jep letérsi.
Duke shkuar dhe uné me puné né Uashington, u rilidha
me Gazin mé shumé, u takuam pérséri. Mé pélgente,
kur merrja vesh, se teksa u shpjegonte studentéve
antikitetin grek, Gazmendi mésoi té€ lexojé dhe né
gregishten e vjetér, shpesh ai rrémbehej dhe dilte nga
teksti duke iu treguar se si éshté pérkthyer Homeri né
shqip, dhe u fliste pér pérkthyesit e tyre té médhenj
burgjeve t€ Shqipéris€. Pra tregon edhe njé Iliadé tjetér,
Iliadén e vuajtjes, ku béhet fjalé pér bashkatdhetarét e
tij si Gjon Shllaku, Pashko Gjeci e té tjeré. Nga “Ferri”
i Dantes né ferrin toné...Gazmendi éshté dhe njé lloj
emigranti tjetér, né gjuhé. Ai ka kaluar nga gjuha shqipe
dhe ka shkruar me mjaft sukses disa vepra né greqisht,
té cilat po nga greqishtja jané pérkthyer dhe né gjuhé
té tjera si né fréngjisht, italisht, né gjuhét nordike si
edhe né Angli e Shtetet e Bashkuara té Amerikés.
Ngazéllehem shumé qé me kété roman “I keqi vetes”,
iu rikthye gjuhés amé, gjuhén shqipe. Gazmendi éshté
njé shembull i shkélqyer qé gjith¢ka e ka arritur me
dhimbje, me vuajtje, i vetém. Nuk ka pasur ndihmén
e kurrkujt, pa ndonjé mecenat, qofté person apo shtet.
Eshté béré i njohur mé shumé se né vendin e tij, né
vende t€ tjera.

Gazmend Kapllani: Njé nga temat e librit éshté edhe
rikthimi, duke pérfshiré edhe rikthimin tek gjuha. Jané
disa rastési q€ vértetojné se realiteti ja kalon gjithmoné
letérsisé, éshté mé pérfytyrues se sa shkrimtari. Mendoni
se ¢faré rastésie ndodhi me mua dhe Visarin. Uné e
njoha né Lushnje, né ato kohéra t€ territ absolut dhe
shpresés s¢ madhe...E them kété sepse ndonjéheré sa
mé i madh t€ jeté terri, aq mé e madhe éshté shpresa...
Dua té them se Visari u bé atéheré mentori im letrar.
Fale tij nisa t€ shkruaja poezi. Visari hapi njé botg, jo
estetike tek uné, por njé boté ekzistenciale. Aty kuptova
se té t€ jesh shkrimtar nuk éshté njé kapricio estetike.
Eshté njé zgjedhje jete.

Visari Zhiti: Shkrimtari vjen nga larg, nga pértej
ogeanit. Nuk erdhi rastésisht kétej dhe ne u mblodhém,
jo. Ai e ndien si mision té takojé lexuesin, té bisedojé
pér librin. Gazmend Kapllani, kam zbuluar, se, sé pari,
ai ka pérgjegjshmeéri t€ larté si qytetar, ka ndérgjegjen e
krijuesit dhe, e dyta, adhurimin e tij pér lexuesin. Cdo
shkrimtar, kur shkruan, ka né mendje lexuesin hipotetik,
universal, té fshehtin, kurse Gazmend Kapllanit nuk i
mjafton kaq, por do lexuesin real, konkret, té€ bisedojé
me té si mik. Ai gati e bén bashképunétor lexuesin.
Népér té gjithé miqté e tij né b Gazi shpérndau
ballinén e librit duke kérkuar mendim, se si do t'u
pélgente té ishte. Apo dhe e jep doréshkrimin pér
lexim. Eshté dashuri pér lexuesin. Pikérisht edhe uné
pata rastin g€ librin ta lexoj pa u botuar, pastaj, kur e
mora né letér, rashé né grackén e rileximit. Eshté njé
libér qé té thoté gjéra té reja sa heré ta lexosh. “I keqi
vetes”, - po lexoj ¢’kam shkruar pér kété libér, - éshté njé
roman i pazakonshém pér t€ zakonshmen toné, tipike
shqiptare. Por edhe Ballkanike, e mé gjeré. Teksti i tij té
kthen né kohé, ku me plot fantazi dhe frymé pérftohet
njé realitet mé i ngjeshur, i réndé, né té cilén pérzihen
tragjikja me absurdin komik, befasité dhe dashuria me
pengesat e reja. Drita ndjellése pér té ikur né gjithkund,
pér t'i shpétuar vetes dhe kthimet e ashpra, né njé truall
metaforik, yni, i pérbashkeét, sérish shqiptar e ballkanik,
po aq edhe botéror. Gazmend Kapllani arrin me
guximin e shkrimtarit té liré até lartési q€ priste letérsia
shqipe postdiktatoriale e shekullit t¢ XXI. Prandaj
dhe vepra e tij éshté po aq e pérbotshme. Eshté njé
sagé e shkélqyer dhe tronditése q€, ndonése e shkruar
larg né SHBA, ku jeton autori, ka arealin shqiptar dhe
ballkanik, ka botén, até t€ njeriut, fatin dhe dramén e tjj
né kapércyell ndryshimesh, t€ kohéve e vendeve dhe té
mendésisé, té pérplasjeve té tyre shkundulluese.

Ka njé narracion origjinal, t€ pasur e té€ ¢muar. i bukur

tragjikisht, poezi, marramendés, té papritura me plot
fshehtési, e me humor té zi, si veté realiteti dhe me
madhéshti té brendshme. Gazmend Kapllani na solli
veprén g€ pritej. “I keqi vetes”, poshté fjaléve té tekstit
ka muziké zéulét, t€ trishté, deri né elegji. Ngjarja
e kétij romani éshté vendosur né qytetin e trilluar té
autorit. Pra kemi trillim brenda trillimit ka shpikur
emrin e njé qyteti, Ters, njé emér me shumé kuptime,
por ai éshté i ngjashém me qytetet toné, pak si Lushnja,
si Gijirokastra, Kor¢a, Tirana, me Shkodrén, me até
humorin e saj disident...Ka personazhe t€ ¢uditshém,
té hallakatur, kokéshkreté. Né qendér éshté njé familje
normale: babai njé komunist i bindur, qé konvertohet
né njé mysliman né postdiktaturé; e shogja e tij g€ do
té vrasé veten. Jané€ dy djemté e tij; I madhi i lidhur
mé sé€ shumti me nénén, kurse i vogli me babain, qé
e pérsédyt sé tepérmi até. I madhi ikén, kérkon botg,
jo sipas babait té tij; kurse véllait té dyté i pélgen
mosndryshimi, rehatia e gatshme, dhe nuk i iket. Dy
véllezér, pra alterego té njéri tjetrit. Njé lloj tjetér Abeli
dhe Kaini, jo biblik por qé arrijné t€ vrasin njéri tjetrin
ndryshe, ¢do dité. Qofté me heshtje, qofté me largésité
e tyre. Si fantazma népér rrethina, enden té€ internuarit
né kété qytet apo t€ burgosurit politiké qé do mbeten té
margjinuar edhe né roman sig, po ndodh vérteté edhe

né jeté. Ndodh qé ndokénd e thérrasin “Kulla e Babalit”

ngaqé di gjuhé té€ huaja, dhe na kujton ata pérkthyesit
e médhenj qé i kujtuam, heré Vexhi Buharané qé e
kishim andej afér, apo Jusuf Vrionin e Kudret Kokoshin
qé€ pérkthenin letérsiné shqipe né ato kohéra, pér botén,
por pa emrat e tyre. Pértej Tersit éshté kufiri, jo vetém
ai gjeografik e politik, por edhe kufiri i frikés, ankthit
dhe i fatit. Sa kritik, po aq edhe vrastar por edhe i
kapércyeshém. Ja, jo larg éshté Greqia, ku sheshi i saj
Omonia éshté plot me shqiptaré t€ ikur, keqtrajtimet
por edhe si alibi e njé kolektiviteti tjetér -pagka se né
Europén e bashkuar. Njé nga gjérat mé t€ réndésishém,
né retrospektivé t€ romanit, éshté masakra mbi ¢amét
- e shkruar shkélqyeshém, me ndérgjegje té forté, jo
veg prej artisti. Kujtoj metaforén e njé lope qé digjet
gjaté masakrés dhe autori, porsi njé poet, thoté se
“ajo shpérthen si njé fishekzjarr”. Njé cudi qé prej
fishekzjarrit té festés, pérftohet njé festé e zezé, njé
makabritet. Dhe autori shpesh té mahnit me kéto lloj
krahasimesh. Dhe dashurité mé pas, si né kompleksin
e Edipit. Sémundja e ikjes sérish...Derisa personazhi,
ashtu si autori, mbérrin né qytetin e Bostonit, dhe
vien pérséri né Ters. E kthen vdekja né atdhe. Kur
ndonjéheré t€ duket se je mé i huaj si mé paré, njé
varrim pa funeral, me sherre dhe e pabesueshme, me
muziké cigane, madje dhe lot té€ panjohur té atij qé€ nuk
gau dot né vdekjen e t€ atit. Por shkrehet né vaj pér
vrasjen e njé vajze q€ nuk e kishte paré kurré. Si letérsi
do té thoja se “I Keqi vetes”, mbase éshté elegjia mé
e bukur shqgiptare e shekullit XXI, elegjia pér vendin.
Njé nga personazhet thoté: uné e dua megjithaté kété
vend! Se ai nuk i ka béré keq askujt, vetém vetes. Eshté
njé ish i burgosur qé si fantazmé profeti i thoté kéto
fjalé dhe sintetizon té gjithén: fatin dhe fatalitetin!
Jemi ne qé i béjmé keq vetes mé shumé se, gjithcka
pérreth nesh. Mes prurjeve qé ka letérsia shgipe sot,
kjo éshté njé vepér qé na mungonte, ngjarjet e sé cilés
arrijné si dallgé deti né castin g€ po e lexojmé, e flasim.
NEé roman, jané té pérziera mrekullisht pérvoja e poetit,
gazetarit dhe narratorit. Mendimet kétu arrijné deri né
filozofi, aq sa i nevojitet njé letérsie, gjé qé dhe mungon
né letrave shqipe. Lévizja dhe ndryshimet jané jo vetém
ngushéllim, por edhe pjesé e zgjedhjes.

Gazmend Kapllani: Problemi i gjuhés éshté pak mé i
ngatérruar né rastin tim, sepse uné kam shkruar shqip
dy librat e paré me poezi. Kam shkruar shqip ese dhe
kolona javore ne gazeta shqiptare. Késhtu qé nuk e kam
braktisur asnjéheré shqipen...Megjithaté si shkrimtar,
si prozator, si romancier, shkrimin e nisa né gjuhé té
huaj qé pér mua ishte njé sfidé shumé e madhe. Né
témijériné time nuk kisha asnjélloj kontakti me até
gjuhé, greqishten. Pér heré té paré kam dégjuar té flitet

greqgisht prané meje né Shkodér, falé njé miku tim

vellazeror, njé bashkéstudenti, Panajot Panajotit... E
degjoja Panajotin kur fliste me nénén e tij né greqisht.
Mé pélgente shumé kur e dégjoja greqishten. Dija
katér gjuhé té huaja atéhere por kur dégjoja greqishten
mendoja se até€ gjuhé nuk do isha i afté t'a mésoja
ndonjéheré. Dhe ndodhi gé jo vetém e mésova, por
edhe shkruajta libra mé pas né gregisht... Uné shkova
né Greqi gati 23 vjec. Eshté shumé e véshtiré té
shkruashlibra né njé gjuhé q€ e njeh pas adoleshencés.
Q¢ nga momenti qé uné fillova té shkruaj né gregisht
romanet e mi, pérve¢ auditorit imagjinar né mendjen
time krijova edhe njé auditor kontrollues té vérteté. Jané
rreth 7-8 persona té zgjedhur nga uné, té cilét lexoje
librat e mi né doréshkrim dhe japin mendimin e tyre
pa dorashka. Ndonjéheré jané shumé t€ rrepté me mua.
Kéta jané lexuesit e mi té paré. Eshté njé art mé vete se
si pérzgjidhen ata njeréz, vijné nga gjini té ndryshme,
ndoshta dhe shtresa té ndryshme té shoqérisé, edukim
dhe profesione té ndryshme. Por deri para romanit té
fundit té gjithé kéta persona dinin greqisht. Mé pas
kur shkova né Ameriké vendosa t€ shkruaj romanin
tim té ri né shqip. Eshté njé histori e gjaté pse e morra
kété vendim dhe té€ ndérroj gjuhét. Vendosa té shkruaj
né shqip por nuk kisha até auditorin e doréshkrimeve
té mia. Duhej t’a nisja nga e para, té zgjidhja pérséri
shtaté-teté veta qé do té lexonin doréshkrimin. Pér
mé tepér uné bashkéjetoj me njé piktore Amerikane e
cila éshté me origjiné ruso-hebreje e cila nuk di asnjé
fjalé shqip...Kisha shkruar rreth 15 faqe nga libri i ri
kur papritur mé shkruan Visari dhe mé thoté: “Kam
ardhur né Ambasadén Shqiptare né Uashington!”.
Eshté njé rastési e jashtézakonshme, qé Visari né njé
faré ményre mentori im letrar, né kété kthesén e re qé
po béja, pérséri tek shqipja, ishte prané meje pérséri.
Dhe e vérteta éshté qé Visari u bé lexuesi dhe kritiku
im kryesor pér kété libér.

BALLKANI SI ENE KOMUNIKUESE,
NDIKIMET DHE LETERSIA SHQIPE?

Gazmend Kapllani: Ka dy gjéra qé té pengojné t€ bésh
letérsi té miré. E para t€ mos jesh i ndershém me veten;
e dyta t€ duash té hakmerresh népérmjet letérsisé. Nuk
mund t€ bésh letérsi té tillé, sepse del si trakt. E dyta,
shkolla greke e letérsisé qé dikush e pérmendi kétu si
shumé té réndésishme pér orientimin tim letrar éshté
komplet e mbivlerésuar. Gregia modern éshté relativisht
e varfér né letérsi. Greqia moderne ka njé poezi té
mrekullueshme. Kaletérsi té miré pér sai pérket tregimit
té shkurtér. Por nga ana e prozés, nga ana e romanit nuk
kishte asgjé pér t€ mé mésuar. Edukimi im letrar nuk i
detyrohet prozés greke. Poetét greké, shumé prej tyre té
majté qé humbén luftén civile, t€ ashtuquajturit “poeté
té humbjes”, jané t€ mrekullueshém. Ajo ka ndikuar tek

uné. Kavafis ka ndikuar tek uné me kozmopolitizmin
e tij. Né prozé, nga piképamja ideologjike mé shumé,
jam ndikuar nga Kazanzaqis dhe Roidis, t€ cilét sipas
meje q€ té dy jané t€ nénvleftésuar né Greqi. Me shumé
vlerésohen jashté Gregisé se sa brenda, pasi kané qené
shumé shumé kritike ndaj konservatorizimit shogéror,
fundamentalizmit fetar té kishés Ortodokse Greke
dhe nacionalizmit paranojak. Ndikimi dhe edukimi im
letrar né prozé &shté italian, francez dhe i detyrohem
shumé letérsisé s¢ Europés Qendrore. Né letérsiné e
Europés gjej njé surealizém t€ jashtézakonshém, akoma
edhe sot, i cili ngjan shumé me surealizmin ballkanik.
Ndoshta né kété piké, Europa Qendrore dhe Ballkani
kané jeté paralele, pér ményrén kaotike se si u krijuan
kombet tek ne pas “vdekjes” se Perandorive shumé-
kombéshe...

Letérsia éshté gjithmoné e lidhur me historiné. Po t&
flasim pér letérsiné shgipe duhet ta shohim né sfondin
e njé tragjedie dhe baterdie té madhe. Asnjé gjuhe né
Ballkan nuk pérjetoi tragjediné qé pérjetuam ne né
gjuhé dhe letérsi dhe liriné e krijimtarisé. Njé gjuhé
e vogél, qé sapo kishte filluar t€ kultivohej ne nivelin
e krijimit t¢ madh letrar né vitet 30, kur po ndodhte
ringjallja e madhe e letérsisé Europiane pas traumés sé
Luftés sé¢ Paré Botérore; kur rrymat e késaj letérsie po
vinin dhe po ndikonin edhe letérsiné ballkanike dhe até
shgiptare. Dhe kjo ndérpritet pastaj nga Lufta e Dyté
Botérore dhe kryesisht nga ajo qé erdhi mé pas.

Njé errésiré absolute qé pllakosi mbi letrat shqipe. 50
vjet nén tiranin€ e totalitarizmit komunist, njé gjuhé e
vogél, né kultivim e sipér, me njé letérsi qé sapo kishte
filluar t€ lulézonte, persekutohet, izolohet né ményré
absolute nga bota dhe nga Europa...

Mbaj mend njé takim me Ramiz Alinég, disa vjet para
vdekjes sé tij; po béja njé interviste me té sepse doja té
shkruaja njé ese né anglisht. Me priti né shtépiné e tij,
me tregoi librat e bibliotekés sé tij pér personale, né
fréngjisht shumica. E pyeta: “a e dini q€ né epokén kur
ju kishit pushtet absolut mbi Shqiptarét nése dikush
kapej me njé libér té tille mund t’i shkatérrohej jeta
njé heré e pérgjithmoné? Pérse i ndalonit librat?”. Né
fakt, té gjithé diktaturat totalitare t€ shekullit XX i
frikeshin mbi té gjitha letérsisé, ndalonin dhe digjnin
librat e artit dhe letérsisé kryesisht, nuk ndalonin
librat pér matematiken apo biologjiné. Alia né fillim
u mundua t’i shmangej pyetjes. Mé pas, me njé pamje
pérdélluese dhe tha: “Po ja Gazmend, e bénim pér
t'ju mbrojtur. Si prindi qé duhet t€ mbrojé fémijén
nga gjérat e rrezikshme”. Njé pérgjigje e llahtarshme.
Sa mjerim, sa paranojé, sa mos-mendim kishte ajo
pérgjigje. Edhe Stalini ka gené i pérbindshém. Por neve
pér 50 vjet na qeverisén njeréz qé€ kané té pérbindshém
né mizerabilitetin e tyre shpirtéror, mjerané té vérteté,
mjerané mendoré, shpirtéror, super provincial, njeréz
g€ urrenin ¢do gjé qé kishte té bénte me liriné dhe t&

bukurén. Kur flas pér shkatérrimin g€ sollén nuk flas
pér até€ materiale. Shqiptaret té varfér kemi qené dhe té
varfér jemi. Flas pér shkatérrimin e kulturés sé¢ kombit
toné. Ndonjéheré mé duket habi se si ka mbijetuar ky
komb pas asaj batérdie pesédhjetévjecare... Késhtu qé
letérsia joné ka gené njé letérsi e varrosur, dhe tani po
del nga varri. Eshté si ajo fantazma qé po mundohet
té marré trajtat e njeriut t€ gjallé, té pérftojé kujtesé
dhe pérfytyrim...Padyshim dicka doli gjallé nga ai
ferr, letérsia e Ismail Kadaresé. Falé tij mbijetuan
letrat shgipe. Por ne dolém nga diktatura njé komb
me kulturé té shkatérruar, njé komb jashté kohés dhe
hapésirés botérore. Kjo éshté shume e dhimbshme....
Ne jemi njé gjuhé e vogél, nuk mund té nxjerrim njé
masé t€ jashtézakonshme shkrimtarésh té miré. Por e
besoj se, sot né kushtet e liris€ mund té shkruajmé njé
letérsi shumé t€ miré.

Visar Zhiti: Kemi letérsi dinjitoze, besoj. Gjithmoné
té dénuar, do t€ thosha, me forma t€ ndryshme, t&
copérluar né vende dhe kohé. Kjo e bén dhe t€ vecanté.
Mungojné mbase shkollat dhe metodat dhe rrymat, por
jo individét. Letérsia shqipe éshté letérsi e individéve
si¢ éshté folklori popullor, i anonimatit té té gjithéve.
Duhet pérkrahur individi, autori dhe libri i tij. Se t&
shkruarit nuk mésohen kurré nga té tjerét, nga shteti
jo dhe jo, ai ve¢ mundet té ta marré, pra dhuntiné e
té shkruarit ose e ke, éshté brenda teje ose nuk e ke.
Ta ruajmé sé bashku te ai qé e ka, éshté pasuri e té
gjithéve....

PER CILIN LEXUES MENDON
SHKRIMTARI?

Shkrimtarét
megalomane sigurisht. Shkrimtari shkruan njé libér

Gazmendi  Kapllani: jané  pak
sepse do qé ta lexojn€, mundésisht, té€ gjithé. Lexuesi
yt ideal, jané shtaté miliardé njeréz, aq sa banor ka
toka, pavarésisht se askush prej tyre nuk di shqip...
Ekziston padyshim njé tension midis asaj qé€ do té
thoté shkrimtari dhe asaj q¢ mendon shkrimtari qé do
t'i pélgejé apo jo auditorit t€ tij real apo imagjinar. Por
auditori nuk éshté kurré monolitik. Pér mua, letérsia
éshté qé té sjellésh gjithmoné njé risi, té€ thuash njé gjé
té re, ose t€ thuash dicka qé éshté théné njé mijé heré
né njé ményré qé nuk e ka théné kurré asnjé tjetér.

Visar Zhiti Shkrimtari éshté njékohésisht dhe lexuesi i
paré iveprés sé vet. Teksa shkruan, ai dhe e lexon até. Kjo
do té thoté qé i ka t€ dy detyrat dhe té dy pérgjegjésité.
Do kisha déshiré t€é shtoja né kété bisedé pér até qé
u ngrit me t€ drejté, pér pérkushtimet dhe shkollat
letrare. Kéto dité po shikoj njé libér, njé bisedé mes
Borgesit dhe Sabatos. mé éshté dukur i vyer ky libér.
Borgesi arrin té thoté se éshté njé shkrimtar lagjeje. U
cudita, késhtu thoshte dhe im até me shpoti. Por shih si
pérgjigjet Sabato: “po, ne jemi shkrimtar lagjeje, té késaj
lagjeje qé quhet Toké”. Mahnitése pér mua. T¢ génit i
asaj lagjeje dhe menjéheré i gjithé botés. Pessoa thoté
njé tjetér mrekulli: “Universalja s€shté gjé tjetér, vecse
lokalja pa mure!” Njeriu kudo éshté dhe i pérbotshém.
Dhe s'mund t’i kérkosh atij vetém até qé ke tiado ti. E
vetmja gjé q€ mund té sjellésh né “shkollén e Ballkanit”,
si¢ u tha kétu, pra Greqisé, Rumanisé€, Serbisé, Bosnjés,
edhe mé tej, etj, éshté t€ sjellésh fatin ténd, i lidhur
me vendit ténd. Mjafton ta sjellésh mir€, kjo mund té
béhet e pérbotshme mé pas. Uné nuk e kam obsesion
té gabuar se ne jemi njé popull i persekutuar dhe me njé
gjuhé té persekutuar. T¢ dyja té lashta. Edhe martire.
Né Ballkan, né perandoriné e madhe Otomane, pér 500
vjet ishte e ndaluar vetém gjuha shqipe. Madje dhe e
mallkuan. T¢é ndalosh gjuhén e njé populli pér 500 vjet
e ajo t€ pjellé prap vepra, uné mendoj se kjo éshté njé
lloj pavdekésie qé duhet ta ndjejmé si dhuraté giellore
dhe ta ¢mojmé. Njé gjuhé e persekutuar, me njeréz té
persekutuar, nuk ka pse t€ mos e pohojmé vazhdimisht
se vazhdimisht do t€ prodhojé liri t€ brendshme
trembemi, mbijetesé dhe heroizmin e té€ genit njeri.

Njeri krijues. Dhe s'mund t’i shmangesh kétij misioni,
mendoj uné. Né njé faré ményre kété béjmé té gjithé.
Edhe kur dalim kundér késaj, kemi treguar se sa té
persekutuar jemi. Edhe ky libér i Gazmend Kapllanit,
té cilin e kemi ndér duar, them se e ka pasuruar “shqip”
letérsiné ballkanike. Pra, uné i kundérshtoj ata qé thoné
se nuk kemi letérsi té€ miré.

Gazmend Kapllani: Dua té shtoj dicka kétu. Kur fola
pér letérsiné shqipe, fola pér ato 50 vjet nén diktaturé,
démi qé i éshté béré gjuhés. Fakti qé para komunizmit
por edhe tani po ngjizet njé letérsi, e cila mund té jeté
njé letérsi e pérmasave globale, g¢ mund té qéndrojé né

¢do lloj tregu...

Visar Zhiti: Ndaj té njéjtin mendim, por uné jam nga
ata njeréz qé€ besojné se letérsia e pas’90-&s, Eshté letérsi
mé e miré se sa e para viteve '90-t€. Liria éshté shumé e
domosdoshme pér shkrimtarin. Kur them pér letérsiné
e pas viteve '90-t€, nuk dua t€ pérball brezin qé erdhi,
sepse letérsi pas viteve '90-té béri edhe Kadare, Agolli,
Fatos Arapi, po pérmend treshen emblematike, qé
pérmendej mé s€ shumti. Por erdhi njé letérsi e re, me
zéra t€ begaté. Njékohésisht iu hapén dyert plotésisht
letérsisé sé tradités, asaj q€ béhet né diasporé dhe u lirua,
doli nga persekutimi edhe letérsia e burgjeve, si¢ u bé
zakon t€ quhej. Ajo nuk erdhi t€ zévendésonte letérsiné
shqipe, si¢ iu kundérvuné, por qé té sillte vetveten dhe
e pasuroi térésisht mozaikun e letrave shqipe, madje I
dha frymén e saj. E them prapé, kemi njé letérsi qé vjen

nga dhimbja dhe s’ka art t€ madh pa t€..

Gazmend Kapllani: (INjé prej te pranishmeve ne auditor
e pyet ne se e konsideron veten e tij me fat g€ jetoi ene
Gregi). Njé nga fatet mé t€ médha nuk ka té béjé edhe
aq shumé me letérsiné se sa me faktin qé né Greqi
shkova shgiptar dhe u béra ballkanas. Né kuptimin
gé atje kuptova sindromat e vérteta té€ Ballkanit. Aty
kuptova se problemet tona né Ballkan nuk kané té
béjné edhe aq shume me Tjetrin, por kané t€ béjné me
veten. N€ rastin konkret, mes grekéve dhe shqiptaréve,
jané fantazmat e vetvetes qé na ndjekin edhe neve
edhe grekéve.... Né Greqi gjendja ime ishte paksa
skizofrenike. Nga njé ané u béra shumé i njohur né
Greqi si shkrimtar dhe gazetar, nga ana tjetér u gjeta
nén shénjestrén e ekstremistéve si pérfagésues apo
simbol i Shqiptaréve né Gregi. Uné nuk jam shumé
patriot, né kuptimin ballkanik t€ fjalés. Mendoj se jam
mé shumé ballkanas apo kozmopolit. Por duke gené i
vetmi shqiptar qé kishte guximin t€ fliste publikisht,
padashur u béra si njé lloj pérfagésuesi i njé komuniteti
té téré. Shumé heré ndjeva veten né rolin e aktivistit

té té drejtave t€ njeriut, mé shumé se sa né rolin e

shkrimtarit dhe mé pas té gazetarit... Pastaj studiova
thellé marrédhéniet mes Grekéve dhe Shqiptaréve.
Shkruajta njé doktoraturé té téré pse shqiptarét kane
gene dhe jané njé pakicé e demonizuar né Greqi. Duke
jetuar atje kuptova mé shumé konfliktet qé€ kané grekét
me shqgiptarét. Por kuptova dhe ngjashmériné mes tyre.
E kam théné shpesh heré se grekét dhe shqiptarét jané
kushurinj t€ paré qé nuk honepsin njéri tjetrin. Dhe
ky éshté sindrom i Ballkanit. Kétu, né Ballkan, mund
t€ vriten njerézit pér origjinén e bakllavasé...jo éshté
turke, jo greke... Kété lloj fenomeni e gjen edhe né

Europén Qendrore. ..

Uné jam kundér kompleksit té té persekutuarit dhe
té viktimés. Eshté njé lloj mode sot né boté, vet-
viktimizimi. Njé nga problemet mé t€ médha né
Ameriké sot éshté edhe kjo: mania e vet-viktimizimit
e grupeve t€ ndryshme. Sigurisht qé -ekziston
persekutimi dhe viktimat. Por mania e vet-viktimizimit
éshté paralizuese, qofté pér njé individ, qofté pér njé
komb. Grekét e kané shume té theksuar maniné
e vet-viktimizimit. E pérfytyrojné veten e tyre né
histori vetém si viktima. Uné shpresoj mos ta fitojné
shqiptarét kété lloj manie. Nga piképamja historike
kjo lloj “manie” t€ zgjidh shumé puné; pasi thua se pér
gjithgka té€ keqe qé mé ka ndodhur e kané fajin té tjerét!
Mania e té persekutuarit dhe viktimés éshté digka qé té
zgjidh problemin historik: nuk merr kurré pérgjegjési
pér veprimet e tua, si individ apo si komb. Por nga ana
tjetér té tredh nga piképamja kulturore. Nga piképamja
individuale béhesh njeri jo krijues dhe i papérgjegjshém.
Késhtu qé éshté njé ekuilibér delikat, nga njé ané té
luftosh padrejtésing, té njohésh viktimat e vérteta, por
né té njéjtin kohé mos té biesh pre e manisé sé vet-
viktimizimit, t¢ mundohesh t’a tejkalosh traumén, té
shkosh mé tej. Kjo éshté filozofia ime si aktivist, e cila
mund té gjendet edhe né librat e mi.

GUXIMI KRIJUES: GAZETARI APO
SHKRIMTARI?

Visar Zhiti: Guximi mes shkrimtarit dhe gazetarit
nuk éshté i njéjté. Guximi i gazetarit nuk duhet dhe
nuk éshté krijues, atij i mjafton e vérteta, faktet e
saj, realiteti, padrejtésité, ai guxon qé t’i kérkojé dhe
gjejé ato dhe ti tregojé me guxim, guximi i gazetarit
éshté denoncues, moral, emancipues né qytetariné
kolektive, ndérsa guximi i shkrimtarit éshté krijues,
fantazmagorik, ai e do t€ vértetén, por dhe e paraprin,
madje dhe e shpik, shpik realitete, pér shkrimtarin ka
dhe té vérteta e realitete t€ tjera, t€ pa dukshme, té tijat,
qé€ s’kané gené kurré, por mund t€ jené mé té vérteta se
e vérteta e mé reale se realiteti. Guximi i shkrimtarit
éshté dhe profetik, gati hyjnor, i bukur pérheré. Njeriu
duhet té guxojé...

Gazmend Kapllani: Guximi moral mbetet gjithmoné
busull pér shkrimtarin. Gazetaria éshté njé tjetér
gjuhé... Duket e ¢uditshme ta thuash por e vérteta
éshté¢ se edhe shkrimtarét ndikohen nga ideté
dominuese qé ekzistojné né njé shoqéri. Kéto ide kané
té béjné me tabuté sociale apo kolektive apo kombétare
qé ekzistojné...I pari hap i guximshém i njé shkrimtari,
sipas meje, éshté t€ mundohet t€ njohé vetveten, té
kredhet né detin apo honin e vetvetes. Té paktén tek
uné ky éshté ndonjéheré njé proces i dhimbshém...
Librat e mi nuk jané autobiografiké, por pa dyshim
kané t€ béjné me disa nga fantazmat apo obsesionet,
apo pyetjet torturuese g€ uné strehoj brenda vetes
sime... Hapi i dyte i guximshém é&shté guximi social.
Shumé shkrimtaré béjné letérsi qé t'u shitet, ose té
béhet e njohur, apo e pranueshme nga shumica né
bazé t€ ideve apo rréfimeve mbizotéruese, qé té€ béhen
té pranueshém nga elita té ndryshme, nga mediat,
lexuesit. Béjné letérsi t€ miré, por konvencionale duke
mos shkuar mos guxuar kurré t€ shkojné kundér tabuve
sociale apo kombétare....

NJE GOZHDE

Njé gozhdé e ngulur thik né mur, njé gozhdé

e ngulur thik né mur, njé€ gozhdé e ngulur...

Njé gozhdé e futur thellé né mur, njé gozhdé
e futur thellé né mur, njé gozhdé e futur.

Njé gozhdé e mbetur thaté né mur, njé gozhdé
e mbetur thaté né mur, njé gozhdé e mbetur.

e ngulur thik...
e futur thellé ....
e mbetur thaté....

EJA ME NE

Derén teksa e ¢ele,

por drita brenda nuk hyri.

Né pikéllimin e dhomés sé murme
gazi yt mérgohet i plogét;

té zverdhet fytyra kujtimesh

si dité e trishté néntori.

(Ah, ata sy té vakeét

ku ndehen tash agime t'mekura!)

Derén teksa e ¢ele,

por terri jashté nuk doli.

Me vozitje t€ ngathét

mendimet shakull po té struken
ndér varret larg, pirgje shtrigane,
qé€ zemrén ta kané zateté

e nuk té lane

me pa me sy,
gojén me celé né kéngg.

Ti sdon té jetosh me ne.

A sheh si pika e zhegut

déshirat na i pércéllon?

Si thahemi dushk pér njé piké dashuri
kur diku tutje nise e flakéron

vetétima vetmitare?

(Sa kem kaluar kési shtigjesh!)

Ngeshem nuk bén me vdekeé.
E di? Dimrash qé shkuan

sa mbetén rrugésh prej nesh:
i kaltérti théllim

ua ngrinte buzén né gaz.

Ti gan. Té vika era mort:

ai gé ti doje t€ la qyqare.

Eja, eja me ne.

Brejmé hekur ne me dhémbé,
kérkojme,

pé€lcasim,

- lajné faqget tona lot e gjak ?
ani, kérkojmé.

Dhe e dijmé: ku shuhet melankolia
e heshtet mjerimi,

atje z€ fill jeta vigane,

jeta pa kob,

flaké, éndérrtare,

me déshiré paqe té thepisur,
déshiré e vrazhdét pér dreq.

Gjémon hare prej gjoksesh tona
mbuluar me plagé.

LULE-CRRULE

Mbi trotuar

trokasin

porsi tak-tuke

takat e tua té larta

kur kthehesh ti - elegante -
prej takimit.

Njé sy-bojgielle

-ndér duar njé tavé me speca —
shtangon e mpiré

e t€ han me sy.

Uné prej tavernés ju vére;j
qé rakia s'ma shuan méllefin

vajzukja:

njé lule me crrule
e ti:

njé crrule me lule.

“E di se punimet e kétij libri kané mjaft errési e qé vazhdojné te jene te tilla

edhe pas leximit té vemendshem...

" Midis subkoshiencés dhe horizontit te

hapur prej mendimit poetik, Zef Zorba na ka lené té vetmin véllim poetik,
“Buzé té ngrira né gaz’, té shkruar né fshehtési né diktaturé dhe pa botimin

dhe ribotimin pas saj

Zef Zorba

BUZE TE NGRIRA

NE GAZ

TEMA E VIOLES

(Ne, djemté e vajzat e njé mature)

Mbasditesh té tuguara,
e ndrojtur, njé kitaré
njé himn

kérkonte

ndér basa - njé piskamé -

hije pér ty q€ rrugésh tona bije

e zgjoje shqetésime

qé€ dukeshin té pakapércyeshme.

NEé bebe té syrit té valavite;

petali i njé vjollce.

Por djemté
shkapérderdhés

mes té rrugés pérflakin kohé

- zafira

qé€ kurré mé s’pértérihen.

E kush ¢’ gien mé dot
e aq mé pak qyqari maturant,
me kryet thelluar ndér shpatulla,

ai q€ asnjéheré s'i pati preké me doré.

Prej ballit flakurime

shituese t'vezullonin.

Vajzat pa méshiré i carsnin borzilokét;
mbi viza ferr-o-parrizesh litari

ajrin hukatte e pluhurin

e ato, syrreshkura, hynin nelips

e dilnin té pérzhitura.

Flokéve t'u vinte era myshk
me té pérqethé.

Javén e shkuar, Instituti i Studimeve pér Krimet dhe Pasojat e Komunizmit (ISKK)
prezantoi né sallén e Akademisé sé Shkencave té Shqipérisé librin “Njé jeté me
brenga” té akademik Kolec Topalli. Libri gé botohet né 80-vjetorin e tij té lindjes
eéshté si nje testament i gjuhétarit, gé u nda nga jeta pak kohé me paré

“NJE JETE ME BRENGA”
Rrefimet e
Kolec Topallit nga
Kampi 1 Tepelenes

€ kujtohet ende dita kur u pushkatua daja. Ishte
data 3 shkurt e vitit 1948. Qg herét, pa u gdhiré
ishin dégjuar té shténa armésh né Shkodér. Kjo do té
thoshte se fatzinj t€ tjeré ishin pushkatuar pas murit té
varrezave katolike te Zalli i Kirit. Dhe qyteti i pérgju-
mur, qé s'flinte mé, priste me ankth té mésonte se kush
e kishte pasur radhén. Dhe vérteté, né shtépiné e Ser-
reqve erdhi lajmi-mandaté: bashké me disa té tjer€ ishte
pushkatuar edhe Cini. Gjith¢ka u vesh me t€ zezé. U
hap morti, njé¢ mort i pazakonté: pa té vdekurin, madje
edhe me shumé pak njeréz, vetém ato mé té aférmit.
Sigurimi i Shtetit kishte véné njeréz né rrugé te dera
e oborrit, q¢ kontrollonin e mbanin shénim ¢do njeri
qé vinte e hynte pér ngushéllime. Kurse njé grup rru-
gacésh, té organizuar prej tyre, thérriste: “Pér armiqté e
popullit, plumbin ballit”. Vetém né mbrémje voné, kur
ishte errésuar plotésisht, erdhén miq e t€ aférm duke u
vjedhur népér rrugicén e ngushté si hijet e natés. Dhe
pasojat e kétij krimi dihen: njé grua e vejé, dy fémijé
jetimé dhe njolla e pashlyer e “armikut t€ klasés” pér
ata dhe té gjithé farefisin gjaté 50 vjetéve komunizém.
Viktimé e kétij terrori ishte edhe véllai im. Duhej
njé edhe prej familjes Topalli. Dhe meqenése babai
ishte né burg pér tatime dhe véllai i madh “vullnetar”
né hekurudhé, i erdhi radha véllait tjetér, Gjenarinit,
né até kohé djalosh 20-vjecar, g€ u burgos dhe pas njé
viti e mé shumé qéndrimi pa gjyq e nén tortura pér té
pranuar akuzat e falsifikuara, u dénua me 2 vjet burg
me akuzén gesharake “ke dalé e ke hapé derén e oborrit
pér ata g€ vinin né mbledhje dhe ke ndenjur roje gjaté
zhvillimit t&€ mbledhjes”, né njé kohé gé né shtépiné e
Serreqve nuk ishte béré asnjéheré ndonjé mbledhje e
tillé, por ishte vetém njé sajim i Sigurimit t€ Shtetit pér
té dénuar njeréz t€ pafajshém
Pjesén e mbetur té dénimit véllai e kaloi né kamp-
in shfarosés té bedenit té¢ Kavajés, ku t€ burgosurit
sfiliteshin né puné té réndé dhe vuanin pér buké e pér
ujé, aq sa kur u lirua mezi njihej, aq shumé ishte dobé-
suar. Dhe asnjéheré nuk u ankua pér kéto vuajtje té
tmerrshme...

NE INTERNIM

Véllai i madh, Hila, i mobilizuar pér té punuar si ar-
simtar né fshatrat e thellé té Veriut, ishte eméruar né
Pal¢ té Tropojés, prej nga u arratis né prill té vitit 1949.
Tri dité pas késaj ngjarjeje, e téré familja u internua.
Ky qe njé shkatérrim i vérteté familjar. U ndamé né

katér pjesé: babai né burgun e Shkodrés, véllai i madh
jashté shteti pa e ditur se ku, véllai i dyté Gjenarini ush-
tar né Pérmet, kurse néna Marie, motra Suzana, véllai
tjetér Ferdinandi dhe uné morém rrugén e internimit.
Até vit, kur u internuam, uné isha 11 vje¢ dhe ndigja
klasén e pesté té shkollés 7-vjecare. Qené ditét e para
té prillit 1949 kur dy punonjés t€ Sigurimit erdhén né
méngjes herét dhe na njoftuan té béheshim gati se do
té na internonin. Nuk kishim fare dijeni pér ¢ka kishte
ndodhur, sepse para pak ditésh kishim folur né tele-
fon me véllané. Gjithgka u bé pa asnjé njoftim dhe pa
asnjé gjyq a vendim, madje, pa as edhe njé shkresé. Né
até kohé asnjeri s’kérkonte gjéra té tilla. Na lané vetém
njé oré kohé pér té pérgatitur rrobat dhe pér t’u nisur.
Késhtu, até dité, né vend qé té shkoja né shkoll¢, bashké
me familjen na hipén né njé makiné dhe na mbyllén né
Degén e Punéve té€ Brendshme

Pér 10 dité ndenjém né oborrin e Degés né pritje t&
familjeve té tjera, € do té internoheshin bashké me ne.
Atje, gjaté gjithé dités, dégjonim britmat dhe ulérimat
e t€ burgosurve fatzinj, kur mbi trupin e tyre kérciste
dajaku.

Na mbyllnin né njé dhomé vetém njé oré né dité,
kur t€ burgosurit kishin orarin qé€ dilnin né oborr pér té
marré pak ajér t€ pastér. Kjo béhej gé ata t€ mos kishin
asnjé kontakt me ne. Kur ata mbylleshin né geli, na nx-
irrnin pérséri né oborr. Pas 10 ditésh, kur u mblodhén
edhe familjet e tjera qé shtoheshin ¢do dité, erdhén
makinat pér t€ na transportuar. Na ngarkuan né karro-
cerin€ e njé kamioni té€ hapur. Rrugés, heshtje e ploté.
Asnjé nuk e dinte ku do té shkonim.

Njé polic me automatik qé na shoqéronte, rrinte
né krye té karrocerisé né kémbé, ngjitur me kabinén
e shoferit dhe nuk fliste asnjé fjalé. Sigurisht qé pér té
ne ishim armiq té rrezikshém dhe ai ishte ngarkuar qé
té na ruante se mos largohej ndonjé. Kaluam Vorén,
lamé Durrésin dhe vijuam udhétimin disa oré. Mé né
fund, kamioni u fut né njé qytet dhe u ndal para njé
porte. Aty do t€ zbrisnim. Kishim arritur né destina-
cion, né qytetin e Beratit. Ky qe stacioni i paré i in-
ternimit. Ndértesa ku u vendosém ishte njé han i brak-
tisur né lagjen “Celepijej”. Né njé dhomé rrinin disa
familje bashké. Dilnim né qytet sa pér té bleré ndonjé
gjé pér t€ ngréné. Shkollén e kisha 1éné pérgjysmé dhe
viti shkollor po i afrohej fundit, prandaj pas njé jave
géndrimi né até qytet uné bashké me véllain, njé vit mé
i madh se uné, u regjistruam né shkollén mé té afért,
njé ndértesé dykatéshe afér hanit toné. Né até shkollé

KOLEC TOPALLI

Kujtime

@Zgﬂf(’ me bhenga

vijuam mésimet pér dy javé, derisa erdhi urdhri i trans-
ferimit pér né stacion tjetér.

Mbaj mend disa nga mésuesit e asaj shkolle, gé na
pércillnin gjithnjé me véshtrime dashamirése, edhe pse
e dinin cilét ishim e pérse na kishin sjellé atje. Por né
Berat nuk géndruam gjaté, mé pak se njé muaj, pasi aty
ishte caktuar vetém gendra e grumbullimit t€ familjeve
qé vinin nga t€ katér anét e Shqipérisé, shumica e té
cilave ishin nga Veriu. Pas tri javésh, ¢do gjé u bé gati
pér nisje. Té ngarkuar né karrocerité e makinave té
hapura, pérséri me njé polic qé na shogéronte, u nisém,
gjithsej 7 makina né koloné, pa e ditur ku po shkonim.

Si gjithnjé, destinacioni ishte sekret. E njéjta skené
si ajo ku u nisém nga Shkodra. Udhétimi u bé pérgjaté
gjithé natés. Rrugés, qé zgjati mé shumé se 8 oré, njéra
makiné u rrézua dhe u rrokullis poshté né njé luginé té
thellé. Pati 2 t€ vdekur e shumé té plagosur. T¢ gjitha
kéto i morém vesh kur arritém né méngjesin e dités
sé nesérme né disa kazerma ushtarake, ku ishte vend-
géndrimi yné. Kishim arritur né njé repart ushtarak,
né fshatin Turan t€ Tepelenés. U sistemuam né kazer-
mén numér 3, qé pér fatin toné ishte e mbyllur, ndérsa
shumé té tjera ishin té€ hapura. Familjet brenda kazer-
més vendoseshin né radhé njéra pas tjetrés dhe formo-
nin tre rreshta. Mund té numéroheshin mé shumé se
40-50 familje né njé kazermé, ku té gjithé flinin pérd-
he, né ¢cimento. Ne shtruam dy rrogoza, por, meqenése
nuk na takonte kaq vend, gjysmén e njérés rrogozé e
zuri njé e internuar tjetér, nj€ grua e vetme nga Dibra,
s€ cilés i ishte arratisur burri. Né njé metér e gjysmé
vend mund té flinin gjithsej tre persona, uné néna dhe
véllai, kurse motra, qé ishte né moshé pune, punonte
né njé fshat tjetér rreth dy oré larg dhe vinte vetém njé
heré né javé pér t€ na paré. Atje, nga maja e njé mali
ngarkonin dru né kurriz dhe i sillnin poshté né fushé.
Ishte njé puné shumé e réndé. Shpeshheré gjaté rrugés
rrézoheshin nga pesha e ngarkesés. Kur nuk plotésonin
normén, rrinin deri natén voné pér ta plotésuar. Jeta né
kamp ge shumé e véshtiré. Cdo naté béhej apeli pér
té kontrolluar mos largohej ndonjé. T¢é vetmet caste
gézimi ishin kur shpérndahej posta, sigurisht pasi ishte
hapur dhe kontrolluar nga drejtoria e kampit. Atéheré
mund té dégjoje emrat e shumé familjeve qé jetonin
prej disa vitesh né kampe: Gjomarkajt, Kupi, Mira-
ka, Dineja, Dosti, Mulleti, Repishti, Merlika, Dema,
Bushati, Kazazi, Ndreu, Bajraktari, Kaloshi, Cenelezi,
Previzi, Radi e shumé t€ tjeré

Pjesé nga libri “Njé jeté me brenga”

Shénim paragqités pér librin: “Skaje té poetikave né poeziné shqipe
bashkékohore” nga Dr. Jolanda Lila

Tre poete ne
liber studimor:
AGOLLI, PODRIMJA, CAMAJ

Nga VIRION GRACI

Monografia shkencore “Skaje t€ poetikave né poeziné
shgipe bashkékohore” ka pér objekt studimi tre poeté
té letérsisé bashkohore shqipe, Dritéro Agollin, Martin
Camajn dhe Ali Podrimjen. Tre poetét pérfagésojné
jo vetém vetjet e tyre poetike, por edhe tre realitete
té ndryshme social-kulturore e politike né té cilat
éshté zhvilluar letérsia shqipe né gjysmén e dyté té
shekullit XX; né Shqipéri, né té cilén lind, zhvillohet
e popullarizohet krijimtaria e Dritéro Agollit éshté
sanksionuar me ligj vetém njé metodé krijimtarie,
ajo e realizmit socialist; krijimtaria e pasur e Martin
Camajt, nisur né Shqipéri, Kosové duke u kurorézuar
né pjesén mé t€ madhe té saj né Gjermani, pérfagéson
si fatum letrar e krijues até pjesé té€ ¢muar t€ letérsisé
shgipe g€ u krijua jashté kufijve shtetéroré té vendit
amé, cka ishte pozitive sa i pérket lirive krijuese vetjake,
por penguese pér fatin e métejshém té veprés pér té
qarkulluar e pér t'u béré pjesé e jetés shpirtérore,
intelektuale e vendit té cilit i pérket autori. Poeti tjetér,
Ali Podrimja me krijimtariné e tij té€ pasur, cilésore
dhe té popullarizuar né té€ dy anét e kufirit shtetéror
ndérshqiptar pérfagéson letérsiné shqipe té krijuar
né ish Jugosllavi dhe né Kosové, hapésiré kulturore-
politike ku nuk ka pengesa zyrtare botuese sa i pérket
metodologjisé krijuese, aspekteve estetiko-filozofike
té artit, por hetohet ndéshkueshém nga autoritetet
pérkarése fryma atdhetare né letérsi, pérkatésia etnike,
afirmimi i saj népérmjet veprave letrare - artistike.

Libri éshté konceptuar né tre pjes€; pjesa e paré:

- Larmia e stileve né poezi; pjesa e dyté: Anatomia e
strukturave poetike; pjesa e treté : - Aspekte sintaksore
té  poezisé. Duke qené duke lexuar/interpretuar
shkencérisht tre individualitete té spikatura té poezisé
moderne shgipe, autorja e punimit, dr. Jolanda Lila
né varési té karakteristikave mbizotéruese té secilit,
e ka eméruar drejt, pér mendimin toné secilén pjesé,
sikurse shohim: Risimi i lirikés shqgiptare, vleréson/
saktésisht kushtuar
trashégimisé sé¢ D. Agollit; Ekonomizimi i shprehjes dhe

koncepton/emérton pjesén
pasurimi i pérmbajtjes, pjesa q€ i pérgjigjet krijimtarisé
s¢ A. Podrimjes; poezia e trashéguar prej M. Camaj
pérkufizohet objektivisht si: Krijimi i konvencioneve té
reja poetike.

Pjesa e dyté e librit: Anatomia e strukturave poetike
éshté praktikisht studim i ploté pér té tre poetét ku
trajtohen dhjetéra aspekte si: eufonia, simbolizmi
fonetik, eufonia semantike, eksperimenti poetik akustik,
dualizmi mes tingullit dhe kuptimit, struktura muzikore
e poezis€, aspekti ritmik, kronotopia, simbolet mitiké
dhe ata mitologjiké, disonanca dhe gjuha e sugjestionit;
jashté metodés interpretuese t€ autores nuk géndrojné
as kategorité estetike té hetuara né korpuset gjegjés
poetiké si ironia, tragjikja, dramatikja, sikurse, nga
ana tjetér jané me vend e tepér zbuluese analizat té
rendit gjuhésor-sintaksor; pjesa e paré, Larmia e stileve
krijuese merret né€ fakt me parashtrim problemesh e
njohurish teorike ku problemet e stilit, t¢ dominantes,
té ligjérimit poetik né kontekste té ndryshém social-
kultutoré trajtohen né paradigmén e tyre historike. Dr.
Jolanda Lila pér heré t€ paré déshmohet me njé punim

AKADEMIA E STUDIMEVE ALBANOLOGJIKE
INSTITUTI I GJUHESISE DHE I LETERSISE

JOLANDA LILA

SKAJE TE POETIKAVE

né poeziné shqipe bashkékohore

té kétyre pérmasave e ky lloj prologu i pasur teoriko-
metodologjik né libér vjen si domosdoshméri duke i
dhéné punimit karakter shumé dimensional pa humbur
nga perspektiva e gjykimit detajet petike, nuancat
kuptimore, konotocionet metaforike, simbolike e
metonimike. N& pjesén e treté: Aspekte sintaksore t&
poezisé kemi pérséri njé shalosje njohurish teorike dhe
skema analizash t€ iméta pér sintaksén poetike, pér
ligjérimin harmonik e simetrik t€ poezisé, pér ligjérimin
asmietrik si tipar i poezisé moderne, pér funksionet
shprehése/domethénése té entropive/epilepsave, etj.
Vlerat dhe arritjet e librit studimor: Skaje ¢
poetikave né poeziné shgipe té€ Dr. Jolanda Lila jané
evidentuar me kohé nga kolegét tané té departamentit
té letérsisé, si dhe ka merituar vlerésime entusiaste nga
kolegg té tjeré té dalluar si Prof. Dr. Bashkim Kuguku,
Prof. Dr. Akademik Shaban Sinani, Prof. Dr. Agim
Vinca, Prof. Dr. Ymer Ciraku, etj. Personalisht ¢moj
te ky libér ményrén si kultura e miré profesionale,
dijet teorike, njohurité bashkékohore nga fusha e
interpretimit t€ teksteve poetike jané ndérthurur
organikisht jo si géllim né vetvete , por me njé synim
madhor praktik, metodologjik e afirmues: vendosja
e korpuseve t€ mirénjohur poetiké né njé optiké té
re studimi pér t€ mundésuar riperceptimin e tyre
me térésiné e kuptimeve e vlerave té larta artistike-
emocionale e ideore qé ato mishérojné. Paré edhe
nga ky kéndshikim i fundit ky libér po z& njé vend té
spikatur né bibiliotekén e Institutit t€ Gjuhésisé e té
Letérsisé shqipe krahas monografive t€ tjera shkencore
té botuara né Akademiné e Studimeve Albanologjike.

EKSPOZITA NDERKOMBETARE
“ONUFRI”, GKA DHE
MINISTRIA E KULTURES

Nga Suzana Varvarica Kuka

Né 2018 nuk do hapet EKSPOZITA NDERKOM-
BETARE “ONUFRI” dhe kjo i revoltoi disa artisté
shgiptar€, porse asnjé artist té ri. Ajo ishte veprimtaria
mé e krahasueshme e artit bashkékohor me situata té
njéjta arti né vendet e rajonit dhe t€ Europés. Ishte njé
mjedis térheqés pér artistin me qéndrim t€ ndryshém
nga ai tradicional dhe modern; ishte njé ekspozim, qé
nxiste debatin ndérmjet artistéve me mentalitete té
kundérta. Ishte njé shtytje pérpara, pér té ditur rreth
asaj q€ po ndodh me botkuptimin e njé artisti, g€ jeton
e krijon né shek. XXT; njé proces njohjeje rreth njé brezi
té ri, g€ ndérton njé pjesé t€ antropologjisé sé kulturés
shgiptare. Mos i kishte ardhur koha t€ pérfundon-
te géllimin e vet, sepse mbase organizimit t€ késaj e
ekspozite ndérkombétare i kishte pérfunduar misioni?
Késhtu duket deri tani.

Duke mos u nisur nga asnjé kah politik, por nga
hapat e veprimeve té tyre né kéto 23 vite, kuptojmé
se kjo ekspozité ndérkombétare pak e nga pak shkon
té mbyllet né kutiné e tradités me mision té kryer.
Me projekt ligjin e ri pér Artin dhe Kulturén, qé nga
koriku i vitit 2017, GKA ka marré emrin e ri: Muzeu

té drejtén té€ pérmirésojé qéllimin dhe misionin e vet,
duke u pérshtatur sa mé afér me format e muzeve té
artit né€ botén e huaj. Deri mé sot, Muzeu, rrjedhojé
e Galerisé, ka t€ publikuar né fagen e web-it té tij
emrin GKA dhe jo MKAB si dhe pérshkrimin e
géllimit dhe misionit pa asnjé lloj ndryshimi si: “GKA
éshté institucion kombétar, géndror, muzeor, studimor,
shkencor, me qéllim té vetém ruajtjen, prezantimin,
promovimin e trashégimisé kombétare té shtetit shqiptar
né fushén e arteve pamore. GKA, ka mision grumbullimin,
koleksionimin, konservimin, dokumentimin, studimin,
restaurimin, ekspozimin dhe zhvillimin e vlerave té
trashégimisé kulturore, duke promovuar veprat mé té
mira té artit pamor shqiptar té tradités dhe atij bashkohor
kombétar e ndérkombétar’. Nése né misionin e vet nuk
e zhduk fjalén “studim”, MKAB ka sot njé strukturé
té re, e cila ka “fshiré” Sektorin e Edukimit pérmes
Kulturés, quajtur mé paré Sektori i Studimeve té
Veprave t€ Artit, sektor i cili pérpos shumé té tjerave,
mbante peshén e organizimit, né disa pika ky¢ té
késaj ekspozite ndérkombétare. Ky fakt strukturor e
njehéson GKA - né Tirané me GKAK né Prishting,
e cila né segmentet e saj nuk ka sektor t€ studimeve,
ku atashohen studiues arti dhe kuratoré. Eshté béré
miré apo keq, koha do ta tregojé. Gjithésesi praktikat
muzeore i njohin té€ dy strukturat dhe kjo varet nga
sasia e veprave g€ ruajné né fondet e tyre, periudhave
historike g€ i'u pérkasin, artistéve me emér e shumé
detajeve t€ tjera. MKAB i pérket té riformulojé dhe t&
keté sa mé par€, brenda saj sektorin e studimeve dhe
té kuratoréve ose jasht saj projekte t€ pérkohéshme, t&
cilét pérfshijné punén e studiuesit dhe kuratorit té artit,
q€ punojné t€ pavarur e té angazhuar né zhvillimet e
artit e t€ historisé sé tij. Nése “fshirja” béhet realitet do
té ishte gabim, i cili i kushton shtrenjté trashégimisé
kulturore, duke mos harruar se né fondin e GKA-sé
ndodhen vepra té réndésishme t€ artit kombétar dhe
Gijithésesi, duke

ndérkombétar té disa periudhave.

paré ekspozitat e kétij viti dhe kapacitetin intelektual
shqiptar né fushat e kurimit duket se drejtori aktual ka
zgjedhur té véré né funksion pérfshirjen e kuratoréve
té€ huaj, e drejté q€ i'a jep procedura e funksionimit
té muzeve té artit né vende t€ tjera, qé kané treguar
se kéto pérvoja kané dhéné rezultate me zhvillim
profesional. Ky lloj strukturimi i ri, q€ éshté ende né
zhvillim, béhet njé nga shkaqget qé pse kjo ekspozité
ndérkombétare nuk u propozua. Nése ekzistenca e
kétyre specialistéve, studiues e kuratoré né mjediset e
MKAB ose jashté tij, do té ishte aktive, natyrshém do
té sillte kérkesén legjitime t€ shpalljes s€ kuratorit, té
konceptit té tij, t€ njohjes sé artistéve pjesémarrés, té
buxhetit financiar dhe té detajeve té tjera. Mungesa e
specialistéve t€ fushés, studiueséve, kuratoréve, senjor
kuratoréve, konservatoréve, estetéve e filozoféve té artit
né brendési t&¢ GKA-sé, si rrogétaré apo si freelance
forever né Shqipéri éshté piku i déshtimit t€ késaj
ekspozite Kam bindjen se specialisté té€ pérgatitur né
kété fushé dhe kryesisht pér artin bashkékohor, si¢ dhe
kjo veprimtari i pérket, disi mungojné.

Njé pse e dyté lidhet me sistemin e edukimit dhe
té gradave té specialistéve shqiptaré, t€ cilét me gjasa
duhet t€ kené titullin doktor né fushat e arteve pamore.
Por a jané t€ besueshém, t€ afté, profesionisté dhe
me pérvoja kuratoriale né veprimtari bashkékohore
ndérkombétare? T¢ tillé jané diplomuar disa dhjetra
dhe e kané fituar gradén “Doktor”. Mos ndoshta
MK dhe MKAB nuk kané besim té angazhojné kéta
dhjetra doktoré té arteve pamore, té diplomuar si
brenda dhe jashté? Mosbesimi éshté evident. Ai rrjedh
nga mosfunksionimi i ndérsjellté institucional, i cili
éshté shkaktuar nga politikat dhe vizionet e paqarta
té drejtimit né edukim, kulturé dhe art, qé nisin nga
vizioni i drejtuesve institucional deri tek ai i drejtuesve
té larté politik né kulturé. Dhe jo sot né 2018, por vite
mé paré€, g€ nga fillimi i viteve 2000, ky shkak themeltar
e ka burimin né€ mos interesimin institucional pér té
punésuar né GKA specialisté t€ rinj, té cilét kané
interesa kuratoriale apo studimore, qofshin kéta edhe
freelance. Kjo e varféroi dhe e vjetérsoi vet GKA-né.
Hidhini njé sy emrimeve me kah politik e jo profesional;
hidhini njé sy gindarkave té arkés sé shtetit, ¢ nuk
ka shpenzuar asnjé té tillé pér rritjen profesionale té
specialistéve té emruar. Si mundet njé institucion arti i
njé Shqipérie ish komuniste té pérmirésohej nése nuk
ndihmohej singerisht nga shteti i vet, por zhytej nga
emrime nepotike e politike? Kjo éshté edhe njé pse
tjetér qé kjo ekspozité kishte gjasa té déshtojé. Mundet
qé politikat e reja té drejtorit aktual ta ndryshojné kété?
Mbase po té jeté pjesé e vizionit té tij.

Njé pse tjetér lidhet pérséri me komunikimin
institucional t¢ GKA-sé dhe specialistéve t€ saj me
Muze Arti, Institute dhe Qendra té Artit Bashkékohoré
né vende t€ tjera té globit. Mungesa e binjakézimeve dhe
lidhjeve té ndérmjeta ka shkaktuar njé degradim total
té funksionimit profesional té késaj ekspozite e cila u
lind dhe u zhvillua né kési parimesh komunikimi qofté
me individ€ aktivé, qofté me sisteme publikimi apo me
huazime té koncepteve mbi artin, qé gjeneroheshin
nga qgendra aktive t€ ekspozimit té artit bashkékohor
ndérkombétar né vende té tjera.

Pas viteve “90-té, né ané té té gjitha ndryshimeve

thelbésore té shoqérisé shgiptare u radhit dhe GKA
me dukjen e késaj veprimtarie, qé lindi prej artistéve

mé aktivé, ku Gazmend Leka konsiderohet iniciatori.
“Onufri” ishte ndryshimi i ekspozités sé néndorit
komunist té jubileve t¢ PPSH.

Neé kété vit 2018, né MKAB jané celur tri ekspozita
té artit bashkékohor. Mungon kjo ekspozité qé ishte
né pritje té artistéve, pér t'u pérfshiré. Tri ekspozita
shumé té mira, qé kushtojné shumé financiarisht.
Ato pér MKAB jané OK, por jané pak pér artistét
@€ i mésuan me hapjen e 10-t€ apo mé tepér té tilla.
Tirana ka vetém njé galeri kombétare t€ financuar nga
shteti. Numri i saj i ekspozitave varet nga cilésia. Dhe
cilésia nga buxheti financiar dhe kapaciteti njerézor
i specializuar, té cilét jané t€ lidhur ngushtésisht me
vizionin manaxherial té drejtuesit té saj. Deri mé sot
¢do drejtues i GKA-sé ka shpalosur si unik vizionin
artistik dhe manaxherial. Pavarésisht vizionit t€ ¢do
titullari, né ¢do ndryshesé katér vjecare, ai mbetet i
varur mé paré nga kahu politik, ndérkohé ka ardhur
koha gé né njé shoqéri té€ hapur, duhet té jeté i varur
nga politika artistike ekspozuese té lidhura me artin
gjithépérfshirés kombétar, rajonal dhe ndérkombétar
dhe i shképutur nga ndikime politike. Drejtori aktual
tunksionon sipas politikave ekzistuese, pa ndryshim
nga té tjerét mé paré. Ai realizoi tri ekspozita me njé
cilési té larté, por pér artistét shqiptaré jané pak pér
té plotésuar ushqimin e tyre shpirtéror figurativ. Me
mbylljen e késaj ekspozite varférohet arena kombétare
e artit, ndalet njé tradité, agresivizohen kundérshtité
politike mbi artin, por pseté e lartépérmendura e
justifikojné mbylljen e tij. Nuk mé befason mbyllja
e késaj ekspozite, pérpos qé mé vjen shumé keq.
Gjaté kétyre 23 viteve GKA dhe politikat kulturore
indiferente pérgatitén kohén e keqe té késaj ekspozite
dhe MK nuk ndérhyri né kohén e duhur. Le t€ thuhet
kjo me z€ si nga Drejtori aktual i MKAB ashtu dhe nga
MK me argumenta se: nuk mbéshtesin njé veprimtari,
e cila profesionalisht nuk arriti té zhvillohet ashtu sic
dubej. Le té thuhet qé kjo ekspozité humbi réndésiné
e tij, sepse filloi t'i kishte pérheré e mé té pakta kontaktet
me artin mé té thekshém e mé té njohur bashkékohor né
rajon, Europé dhbe boté. Le t€ thuhet se kjo ekspozité do/i
nga sistemi aktiv i njé arti né aksion qé léviz e ekspozohet
nga specialisté té miréedukuar dhe nga artisté aktivisté g
flasin gjuhén e tyre bashkékohore. Le té pranojné se kjo
ekzpozité u nepotizua, u privatizua, u kthye né njé grup
veprash té vjetra, jo origjinale, né njé grup artistésh qé i
pérkiste drejtorit, kuratorit dhe artistit mik, shok apo té
njohur. Nése duam njé publik t€ rritur cilésisht duhet
informim real, edhe kur éshté i hidhur.

fené si njé armé ndarése...

Robert Budina, n

Pas konkurrimit né edicionin e 22-té té Black Nights Film Festival

té Talinit, filmi “Streha mes reve” vjen né kinemané shqiptare,
premieré. Me regji té Robert Budinés, bashkeprodhim shqiptaro-
rumun, filmi ka térhequr menjéheré vémendjen e mediave
ndérkombétare. Revista e kinemasé Film Is A Fine Affairi ka
kushtuar njée kritiké ketij produksioni i ngjashem me trajektoren
narrative me até qé Ozu pérdorte né Tokio Story, por duke pérdorur

Film Is A Fine Affair:

jé film si mbulesé
pér shpirterat e torturuar

Ka mé shumé se sa njé ményré pér té treguar se
bashkéjetesa fetare éshté ende njé proces i brishté
dhe ekziston njé ményré e vetme — (qé pérséritet né
shumé ményra) tek Streha Mes Reve- pér té treguar
se komunizmi me praktikat e tij autoritare i béri
bashké té gjitha problemet. Epoka e demokracisé
dhe globalizimit, ka sjellé ményra t€ reja, por qé jo
domosdoshmérisht jané mé t€ mirat pér pjestarét mé té
ndjeshém t€ shoqérisé.

Karakteri kryesor Besnik (Arben Bajraktaraj) éshté
njé bari i vetmuar dhe i pérkushtuar musliman, né
njé fshat té Shqipérisé veriore; ai jeton me dhité dhe
babain e sémuré komunist Fadil (Bruno Shllaku) — té
cilin fotografia e Enver Hoxhés, mbi kokén e krevatit
nuk mund ta ndihmojé dot t€ shérohet. Fjalépakée
brénda shtépis€, qé kalon shumé mé tepér kohé mes
maleve madhéshtore se sa né shtépi, Besniku (ne
ndjejmé) se éshté njé person qé ka nevojé pér ndihmé
mjekésore dhe dashuri. Néna e tij vdiq para pak vitesh
(njé katolike e devotshéme), dhe Besnikut i duhet té
pérballojé vizitén e sé motrés Fitore (Irena Cahani) dhe
véllait Albanit (Osman Ahmeti). Fitore dhe familja e
saj jané myslimané t€ pérkushtuar, ndérsa Albani dhe
familja e tij kané lévizur né Greqi pér puné dhe jané
konvertuar né ortodoksé. Sinkretizmi fetar i Besnikut
béhet i pavler€, kur véllai dhe e motra duan té€ marrin
gjithnjé e mé shumé hapésirén e tij.

Mbérritja e Vilmés (Esela Pysqyli) mund té
ndryshojé gjérat pér Besnikun. Pérfagésuese e
autoriteteve shtetérore, Vilma &éshté njé zyrtare
e Institutit t€ Monumenteve, e cila na sjell njé
pérfagésim porzitiv t€ autoriteteve shtetérore. Ajo
kujdeset pér riparimin e murales katoliko-romake né
xhaminé e fshatit, té€ zbuluar nga Besniku. Ndonjéheré
asaj i duhet té kujdeset edhe pér veté Besnikun. Vilma
éshté trajtuar si jo pércaktuese né ngjarje, vullneti i saj
i miré éshté té bashkojé besimtarét e devoté katoliké
dhe myslimané. Kété detyré ndjek edhe Besniku, qé i
shtohet problemeve té mosfunksionimit té€ familjes dhe
atyre q€ vijné€ nga e kaluara e larggt.

Té xhiruar né ményré t€ shkélqyer nga Marius
Panduru, malet jané pérdorur nga Robert Budina si njé
mbulesé e ngrohté pér shpirtin e torturuar té€ Besnikut.
Streha Mes Reve ka njé karakteristiké kryesisht pasive
(por jo patetike); njerézit jané gjithmoné jashté fokusit
dhe pas tij, historité e tyre ndikojné tek Besniku, por
ato nuk jané ato té réndésishme. N€ njé nga skenat e
fillimit, kur Albani lakmitar pér t€ marré shtépiné ka
ardhur té vizitojé babané e sémuré€, ne qéndrojmé me

Besnikun dhe emocionet e tij brenda shtépisé, ndérkohé
qé jashté shohim familjen e Albanit dhe makinén e tyre
qé shihen pérmes hekurave té dritares. Eshté e qarté se
“t€ burgosurit” jané ata.

Besniku gjithashtu ka fuqiné pér té ndikuar né
té ardhmen, ashtu si skena shumé e ngrohté e natés
me mbesén e tij do té déshmojé, dhe ninullat do té
na sjellin pjesén tjetér t€ atmosferés sé familjes dhe
tshatit. Karakteri i tij vetvetiu del mé shumé né pah
se toleranca fetare, e cila duket té jeté e paréndésishme
né histori. Pikat mé té forta t€ Strehés Mes Reve vijné
nga dinamika e skenave familjare, si dhe nga enigma
e performancés sé Arben Bajraktaraj midis njé dijetari
té urté dhe budallait t€ fshatit. Ai duket mé shumé njé
njeri i humbur (se sa njé besimtari i devoté) qé shprehet
si né regjistrat e larté ashtu edhe t€ ulét. Ai ndihet i
brishté, i qeté kur éshté me dhité dhe i tensionuar kur
njerézit vijné pér té€ ndaré shtépiné. Jo dhe aq realizém
magjik, se sa njé betejé individuale, gjysmé e fituar
humaniste e Besnikut kundér interesave realiste té té

tjeréve.

Robert Budina:

Doja njé film
Intim, personal
té realizmit
magjik...

)

“Ideja pér t€ shkruar filmin ”Streha mes reve’
mé ka lindur né periudhén kur xhironim njé
film né Alpet e Shqipérisé né vitin 2015.
Natyra e luginés s¢ Valbonés dhe Dragobisé
qé duken si shtépia e zotit mé grishén
fantaziné t€ shkruaja njé histori qé kalonte
kufijté kombétaré dhe kishte njé stil t€ vecanté
rréfimi kinematografik. Doja té realizoja njé
film intim, personal té realizmit magjik né
kufijté¢ e pérrallés ku koha ka ndaluar dhe
historia joné mund té keté ndodhur, ndodh,
ose do t€ ndodhé. Kjo ngjarje nuk mund
t¢ ndodhte ve¢ mes malesh dhe natyrés sé
vérteté, virgjérisé, bukurisé, pastértisé, qetésisé,
aty ku e ka origjinén njériu dhe ku ka lindur
historia e tij. Kjo zgjedhje mé ndihmonte pér
té léshuar klithmén, qé me gjithé zhvillimin
frenetik té njerzimit dhe teknologjisé, ne kemi
nevojé jetésore té€ kthehemi tek natyra nga ku
lindém, pér té kuptuar se ¢faré po humbim
duke u larguar prej saj. Pérgjaté kohés qé
vizitonim véndet e xhirimit me Marius
Panduru drejtorin rumun te fotografisé, ai
mé shfaqi dyshimet se mos njé natyré e tillé
ishte tepér piktoreske pér filmin toné, por pasi
kontrolluam gjithé zonén, kuptoi qé ky ishte
habitati natyral i késaj historie. Dhe né fund
mé tha: - Robert kétu edhe sikur ta hedhésh
kamerén né ajér, kudo g€ ajo t€ bjeré nuk
mund t’ja fshehé dot mrekulliné késaj natyre.
Vetém aty, mes atyre maleve dhe asaj natyre
mund té€ kuptosh personazhin dhe shpirtin
e Besnikut. Né asnjé vénd tjetér ai nuk do té
mund t€ merrte forcén qé pércjell né film.”

Shelter Among the Clouds
(2018, 83’)

Regji dhe skenar: Robert Budina
Producent: Sabina Kodra

Né role

Besniku - Arben BAJRAKTARA]J
Vilma - Esela PYSQYLI

Babai - Bruno SHLLAKU

Fitore - Irena CAHANI

Hoxha - Muzbajdin QAMILI
Albani - Osman AHMETI

Lirie - Suela BAKO

Selamudini - Virus SHALA
Hajrie - Helga BOSHNJAKU

Shkrimtari shqiptar, Ridvan Dibra, autor i mbi njézet librave né prozé, poezi, eseistiké
e studime letrare, si njé prej zérave meé té rendésishém e novatore té letérsisé shqgipe
pas viteve '90, do té pérfagésojé kété vit letérsiné shqgipe né njé nga ngjarjet meé té
rendésishme kulturore dhe letrare pér rajonin e Ballkanit, g¢ mban emrin simbolik
“Balkanika’’ me romanin e tij “Legjenda e vetmisé’; botuar nga “Onufri’; 2012

RIDVAN DIBRA
Legjenda e vetmisé

Onufri

Ridvan Dibra,
kandidati shqiptar per
“Balkanika 2017° me
“Legjenda e vetmise”

Shkrimtari shqiptar, Ridvan Dibra, autor i mbi njézet
librave né prozg, poezi, eseistiké e studime letrare, si njé
prej zérave mé té réndésishém e novatoré t€ letérsisé
shgipe pas viteve 90, do té pérfaqésojé kété vit letérsiné
shgipe né njé nga ngjarjet mé té réndésishme kulturore
dhe letrare pér rajonin e Ballkanit, g¢ mban emrin
simbolik “Balkanika”, me romanin e tij “Legjenda e
vetmis€”, botuar né shqip nga “Onufri”, 2012.

Kété vit, kjo ngjarje e réndésishme kulturore do té
organizohet né Bukuresht t€ Rumanisé, mé 15 dhjetor
2018, ndérkohé qé juria ndérkombétare mblidhet pér
té diskutuar dhe vendosur pér veprén mé té miré€ té
botuar né rajonin e Ballkanit, né datat 13-15 dhjetor.
Pérfagésuese e Shqipéris€é né juriné ndérkombétare
éshté Bisej Kapo. Botimet Toena si pjesé e Fondacionit
Balkanika (me qendér né Sofie) organizojné mbledhjen
dhe funksionimin e jurisé kombétare qé vendos ¢do vit
pér pérfagésimin e Shqipérisé né kété kompeticion
letrar ballkanik. Anétarét e Jurisé Kombétare té kétij
edicioni ishin: prof. Floresha Dado, Piro Misha, Diana
Culi, Sonila Kapo, Pre¢ Zogaj. Shkrimtarét pjesémarrés
té kétij edicioni, né garé pér ¢mimin “Balkanika”, sipas
vendeve pérkatése, jané: Ridvan Dibra “Le petit Bala:
La Légende de la solitude” (Legjenda e vetmisé) —
Shqipéria; Aksinia Mihaylova “Changement des
miroires” (Ndryshimi i pasqyrave) — Bullgaria; Ermis
Lafazanovski “Histoires” (Tregime) — Shkupi; Rhea
Galanaki “D’ultime humiliation” (Poshtérimi i fundit) —
Greqia; Ayhan Geggin “La longue marche” (Rrugétimi
i gjaté€) — Turqia; Eugen Uricaru “Le poids d’un
ange” (Pesha e njé engjélli) — Rumania; Srdan Srdi¢
“Combustion” (Djegie) — Serbia.

“Balkanika” éshté ¢mimi letrar mé i réndésishém qé
ndahet pér letérsiné ballkanike. Krijimtaria e Ridvan

Dibrés, qé pérfagéson letérsiné shqipe né kété konkurs,
éshté pérkthyer né disa gjuhé, si: anglisht, fréngjisht,
gjermanisht, italisht, rumanisht, malaziase, boshnjake
etj., si dhe pérfshiré né disa antologji brenda e jashté
vendit. Ridvan Dibra éshté fitues i disa ¢mimeve
kombétare e mbarékombétare. Me romanin “Legjenda
e vetmisé” ai fitoi ¢mimin “Rexhai Surroi” (2012), si
romani mé i miré i botuar né hapésirén mbaréshqiptare.
Né vitin 2018 ky roman u pérkthye né fréngjisht me
titullin “Le Petit Bala. La Légende de la solitude”, me
pérkthimin e Evelyne Noygues me botues “Le Ver a
Soie”. Romani “Legjenda e vetmisé” mbéshtetet mbi
njé kéngé té vjetér shqiptare, ku spikasin dy vargjet
qé shénojné edhe hyrjen e romanit: “Nana djalin
Mbi njé

bazé té tillé autori ndérton njé roman té karakterit

ka qorrue/me gjaks t’burrit me u martue”.

psikologjik, njé roman mbi vetminé dhe hakmarrjen,
duke véné né qendér personazhin e Balés, i cili vuan
vrasjen e mistershme t€ babait té tij. Pérmes njé stili
mjaft elegant, plot poezi, rittm e ndjeshmeéri, lexuesi
ndjek me interes gjithé ankthet e dyshimet e Balés rreth
vrasjes s€ té atit (e fshehur si vetévrasje) dhe rrekjet e tij
té pasuksesshme pér t'u hakmarré. I veguar, i vetmuar
e i kegkuptuar, Bala nis e merr atributet e njé Edipi
a Hamleti modern, duke sjellé risi né personazhet e
Romanit Shqgiptar. Né kété roman proza dhe poezia,
ritmi dhe aritmia, thellésia dhe té véshtruarit nga jashté
synojné té sjellin njé realitet.

Pér letérsiné ballkanike ky ¢mim konsiderohet mjaft
i réndésishém, qofté pér arenén letrare ballkanike, ashtu
edhe shqiptare ku ndér jané vlerésuar: né vitin 2002 u
shpall shkrimtari Fatos Kongoli, né vitin 2009 fitues
u shpall Ismail Kadare; né vitin 2015 fitues u shpall
Bashkim Shehu.

LIBRA TE RINJ

“VILJEVO”

NJE HISTORI KROATE
QE MUND TE JETE
EDHE SHQIPTARE...

Q Luka Bekavac
Viljevo

Peaktheu: Ben Andonl

Forca e shtypjes éshté né
pérpjesétim t€ drejté me
forcén e rezistencés e me
déshirén pér liri, né Kro-
aci dhe kudo. Kjo histori
pérgjimesh e lufte pér mbi-

jetes€, si dhe pérpjekjesh

pér ringritje, mund té jeté zhvilluar gjaté verés sé
vitit 1943, a kurdoheré. “Ngjarjet g€ po pérshkruaj
jané verifikuar rregullisht né Osijek gjaté verés sé vi-
tit 1943. Ata muaj i kujtoj si kohé e vdekur: frontet
e luftés népér boté ishin né aktivitet t€ ploté, ashtu
si edhe né brendési té Kroacisé, asokohe né aleancé
me fuqité e Boshtit. Por né Osijek, kryeqyteti i Ve-
lika Zupa Baranija (Zhupanés s¢ Madhe té Baran-
jés) dhe né seliné e Kammerhofer-it, kishte réné
heshtja”, shkruan autori pérmes personazheve té tij.
Romani “Viljevo”, i sjellé pér lexuesin shqiptar nga
botimet “Pegi”, me pérkthimin e Ben Andonit, flet
pér kujtesén, traumén dhe ndérkomunikimin: njé
triptik me tri zéra, q€ lidh historiografing, romanin
modern dhe prozén e pérpunuar me kujdes, né té
cilén jané shtuar tekste jashtéletrare e teknike.

HAXHI H. DALIPI

Duke pérjetuar
kéngén Labe

HAXHI DALIPI
“DUKE PERJETUAR
KENGEN LABE”

Libri “Duke pérjetuar
kéngén labe” i Haxhi H.
Dalipit éshté promovuar né
mjediset e Muzeut Historik

Kombétar nga botimet

“Toena”. Pjesémarrésit dhe
studiuesit kané folur pér veprimtariné e madhe té
muzikologut Haxhi Dalipi, e cila éshté béré tashmé
pjesé e kétij libri. Autori e ka shkruar librin gjaté
harkut kohor té shumé viteve, si njé déshmi té
interesave etnomuzikologjike té tij. Haxhi Dalipi
Artist i Merituar (1941-2006), pérmes kétij libri ka
sjellé si objekte ndér té tjera muzikén tradicionale
labe, pra, njé ndér variantet kryesore t€ muzikés
tradicionale shqiptare, e cila gjallon krahas tre
varianteve t€ tjera t€ saj: variantit muzikor geg,
variantit muzikor tosk, variantit muzikor qgytetar;
stilin muzikor té Bolenés, stilin muzikor té
Smokthinés, stilin muzikor t¢ Lumit té Vlorés, té
Vranishtit, Térbagit, Lapardhasé, Dukatit, Kaninés,
Karbunarés, Himarés, Pilurit, Dhérmiut, Myzeqesé,
qytetit t&€ Vlorés e mé gjeré. Duke i analizuar edhe
kéto stile mé né brendési Haxhi Dalipi u pérfshi
thellé né profesionin e tij si muzikant.

Libri “Duke pérjetuar kéngén labe” pérmbledh
pjesén mé té€ madhe t€ trashégimisé teorike qé na ka
léné Haxhi Dalipi né fushén e etnomuzikologjis€.
Duke e béré kété lloj trashégimie té njohur ndér
masat e lexuesve, shpresojmé se ajo do té luajé rol né
ecuriné e mendimit teorik, etnomuzikologjik dhe
muzikologjik, shqiptar. Njé numér studimesh qé
pérfshihen né librin “Duke pérjetuar kéngén labe”
jané fryt i bashképunimit midis Haxhi Dalipit dhe
studiuesish t€ tjeré. Té ardhur nga fshatra dhe zona
té ndryshme etnografike t€ Labéris€, mé shpesh ata
jané edhe veté kéngétaré, valltaré, instrumentisté,
viershétoré té€ shquar populloré, bartés krenaré té
njé kulture muzikore, sa t€ lasht€, aq edhe autentike.
Emrat e tyre jepen alfabetikisht né Bibliografiné e
Librit.

SERGIO D’ANGELO:
SI E NXORA ILEGALISHT
NGA BASHKIMI SOVJETIK
DORESHKRIMIN E ROMANIT
“DOKTOR ZHIVAGO"

| Boris Leonidouvic Pasternak

IL DOTTOR ZIVAGO

j€ méngjes té diele plot diell, rreth orés
| \ ‘ dhjeté, zbrita nga vagoni i trenit elektrik
né stacionin e vogél té€ Peredellkinos, nja
njézet e pesé km né jug t€ Moskés, jo larg aeroportit
Vnukovo. Me mua ishte gazetari i Radio Moskés,
Vlladleni, i cili kurré nuk e humbiste rastin qé
té praktikonte italishten, ndérsa mua pothuaj
ma ndalonte té flisja né gjuhén e tij amtare, Sot,
megjithaté, kétu e ka sjellé dicka tjetér: e ka éndérr
té njihet me poetin dhe prozatorin mé té€ madh té
Rusisé sé sotme - me Boris Pasternakun, i cili mé
kishte caktuar takimin pér sot me telefon.

Peredellkino, fshati i shkrimtaréve, i cili shtrihet
né njé sipérfage té madhe, tashmé éshté i mbuluar
nga bimésia pranverore. Ecim pérgjaté rrugés sé
tshatit, duke 1éné meénjané disa shtépi t€ rralla
dhe si kalojmé njé korie méshteknash, i afrohemi
portés. Pasternaku, i veshur me njé xhaketé dhe
pantallona té trasha, se ¢’bénte dicka né kopsht
brenda gardhit, mbase po priste ca barishte. Si na
vuri re, u afrua me njé buzéqgeshje qé iu pérhap né
gjithé fytyrén, hapi portén dhe na zgjati dorén pér
té na pérshéndetur. Péllémba e tij mé shtréngoi
fort dorén.

NE njé dité me mot té mrekullueshém, s’kishte
kuptim té mos géndronim jashté dhe pa fjalé u
drejtuam né dy stola druri g€ ishin né njé kénd. I
zoti i shtépisé mé pyeti né ishte i vérteté mbiemri
im (D’Angelo), sepse i dukej paksa i ¢uditshém,
megjithése shumé kohé mé voné do ta pérmendte
me kénaqési né€ letra me njeréz q€ nuk i njihja.

Ia saktésova se mbiemri kishte prejardhje
bizantine, pér Italiné ishte tepér, tepér i zakonshém.
Ah, po, Italia. Pasternak kujton se kishte qené atje
né vitin 1912, né moshén njézetedyvjegare, kur
ndiqte kursin veror né Universitetin e Marburgut.
Kishte éndérruar té shkonte deri né Romé té
paktén, por paraté i ishin mbaruar para kohe. Kishte
mundur té shkonte né Venecia dhe Firence, por
pastaj iu desh t€ kthehej né Gjermani. Sidoqofté,
ky udhétim (ai e pérmend shkurt né Autobiografiné
e tij) kishte 1éné njé gjurmé té pashlyeshme né
kujtesé. Kujtimet e tij ishin krejt origjinale, larg
¢do entuziazmi. Ne me Vlladlenin ishim gati ta
dégjonin pa u lodhur, nése ai pér njé ¢ast nuk do
té heshtte dhe, pastaj mé kérkoi ndjesé, pse s'mé
kishte pyetur pér géllimin e vizités time.

I tregova qé dy muaj mé paré, me propozim
té partisé komuniste [italiane], kisha ardhur nga
Roma pér té€ punuar né Radio Moska, né seksionin
e gjuhés italiane. Njékohésisht, kisha pranuar njé
propozim t€ botuesit té ri né moshé, Giangiacomo
Feltrineli, pinjoll i njé prej familjeve mé té pasura

italiane dhe anétar aktiv i PKI. Ishte njé propozim
pér bashképunim: uné duhej t’i béja me dije pér té
rejat letrare mé t€ réndésishme né BRSS si dhe té
lidhesha, nése ishte e mundur, me autorét e tyre.

Dhe pikérisht, njé javé mé paré mé ishte
dashur té pérktheja buletinin e lajmeve kulturore, i
pérgatitur né redaksiné qendrore té Radio Moskés
pér t€ gjitha seksionet e gjuhéve. Njé nga njoftimet
ishte pikérisht (po e sjell fjalé pér fjalé, sepse e
kopjova atéhere pér “Feltrnelin”): “Sé shpejti del né
drité “Doktor Zhivago” i Boris Pasternakut. Eshté
fjala pér romanin né formé ditari, i cili pérfshin
trecerek shekulli dhe pérfundon me Luftén e
Madhe Pariotike”.

Shkrimtari mé ndérpret me njé gjest té€ dorés.
“Né BRSS,- mé thoté,- ky roman nuk do té dalé.
Ai nuk futet né kornizat e kulturés zyrtare.”

Uné, natyrisht, isha i bindur ( dhe kétu e
humba krejt), qé kjo prognozé shprehte pesimizém.
Prandaj, si e pérsérita, q¢ botimin e “Doktor
Zhivagos”, e kishte shpallur radioja sovjetike, dhe
po kujtohesha edhe pér botimin e veprave té tij,
té cilat mé paré nuk do té botoheshin. Kurse sot,
shtova, kohét kané ndryshuar- atmosfera éshté
zbutur, ka mé shumé hapje drejt t€ res€, me fjalé
té tjera, éshté pikérisht ajo “shkrirja e akujve”, pér
té cilén aq shumé flitej né Peréndim. Ja mé merr
mua, pér shembull: pérse Radio “Moska”, do té
mé punésonte, megjithése ata, padyshim, ishin
paralajméruar, g€ uné nuk isha aspak komunist-
dogmatik? Pér ¢do rast, kam ardhur kétu me njé
propozim pér t€ béré njé marréveshje té arsyeshme:
ME jepni mua njé kopje t€ “Doktor Zhivagos”, né
ményré qé Feltrinelli, pa u vonuar, t€ merret me
pérkthimin né italishte, duke i pararendur té gjithé
botuesve té tjeré europiané, me kushtin, natyrisht,
qé€ botuesi té mos e nxjerré variantin italian deri sa
romani t€ dalé né drité né BRSS dhe, duke pasur
parasysh pérkatésiné e tij partiake, bisedimet me
instancat kompetente sovjetike do té béheshin né
pérputhje me rregullat.

Pér njé moment e kuptoj qé shkrimtari, i zhytur
né mendime, dukej sikur s’po mé dégjonte; iu
ktheva propozimit tim, duke u pérpjekur té isha mé
i qarté dhe mé bindés. T€ isha mé kémbéngulés.

“T€ mos flasim pér botimin sovjetik, do té dalé
apo sdo té dalé,- mé thoté Pasternaku.- Jam gati
t’jua jap Juve romanin me kushtin qé, Feltrinelli
mé premton se do tia japé até, té€ themi, pas disa
muajsh, botuesve té médhenj té vendeve té tjera,
para sé gjithash, Francés dhe Anglisé. ’mendoni
pér kété? A mund té lidheni me Milanon?”

E sigurova Pasternakun, se kjo qé ai propozonte,
padyshim qé ishte e mundshme, aq mé tepér, qé
njé zhvillim i tillé ngjarjesh éshté i pashmangshém,
sepse ¢do botues i madh llogarit qé né rastin e
suksesit té njé libri té fitojé para dhe lavdi, me

miratimit nga Milano, t€ cilén e quaja si dicka té
pérfunduar. Pasternaku dégjoi mendueshém njé
cast argumentet e mia, pastaj hyri né shtépi dhe u
kthye me njé pako vuluminoze né duar.

Ma zgjati mua: “Ky éshté Doktor Zhivago. Le
té shohé botén”. E peshoj né duar pakon dhe i
béj me dije se, pér njé pleksje t€ mrekullueshme
rrethanash, puné ditésh dhe mund ta ¢oja drejt e
né Milano- ndalesa e paré€ e tij né rrugétimin rreth
botés. Pastaj biseduam edhe nja dhjeté minuta.
Shkrimtari ndau me ne disa nga planet e tij. Mé
né fund, te porta, kur tashmé ishin théné té gjitha
fjalét e pérshéndetjeve dhe urimeve, i zoti i shtépisé
si na hodhi njé véshtrim miqésor por disi ironik
tha: “Q€ tani jeni té ftuar né pushkatimin tim”.

Ishte 20 maj i vitit 1956, afér mesdités.

Késhtu nisi ¢éshtja Pasternak.

(Marré nga kapitulli i paré i librit
“Céshtja Pasternak’, té¢ autorit Sergio D’Angelo)

“Nié histori e pabesueshme, e shkruar bukur. Njé libér i hollé dhe fisnik.”
— James Patterson, autor bestseller i “New York Times”

